
INDEPENDENTISTA

_Balkoitik

Gernika, Gernikara!

O txandio (1936-07-
22), Durango (1937-
03-31) eta Gernikako 
(1937-04-26) bonbar-

daketak Euskal Herriaren aur-
kako genozidioaren baitan ko-
katu behar diren gerra krimen 
izugarriak dira. Bero-beroan, 
1937ko maiatza-ekainean mar-
gotu zuen Pablo Picassok Ger-
nika koadroa Parisen. Eta, gezu-
rrean eta izuan oinarritutako on-
dorengo memorizidioaren gai-
netik, askatasun eta bakearen 
ikur unibertsal bilakatu da sa-
rraskiaren basakeria hain gordin 
erakusten duen koadroa. Eus-
kal iruditegi kolektibotik, euskal 
unibertsotik, mundu osora jau-
zi egin du Gernikak, margolanak 
eta hiriak. 

Apirilaren 26an bonbardake-
taren 80. urteurrena izango da, 
baina koadroak Madrilen dirau, 
munduko tokirik desegokienean. 
Ardura zuzena izan arren, basa-
keria aitortu eta barkamena es-
katzeko gai ez den Estatuaren 
hiriburuan, Franco eta Molaren 
oinordekoen eskuetan.

Ziur nago, urtemuga baliatu-
ta, berriro ere historia desitxu-
ratu, egiari iruzur egin eta Ger-
nika euskal iruditegi kolektibotik 
lapurtuz espainiarrenean koka-
tzeko ahalegina egingo dutela. 
Horrexegatik, udaberri honetan 
ezinbestekoa da jauzi berri bat 
egitea, oroimen historikoa be-
rreskuratu eta mundu guztia-
ri erakustea Gernika Euskal He-
rriaren duintasunaren eta as-
katasunaren ikurra dela, eta 
margolanaren tokia Gernikan 
dagoela. Zabal dezagun lau hai-
zetara gure garrasia: Gernika, 
Gernikara!

JEZ Sistemas Ferroviarios
Arantzar, z/g • LAUDIO (Araba)

Tel.: 946 721 200  //  infor@jez.es

Graf!k Koop.
Telleria 2 01400 Laudio (Araba)

94 672 65 43
info@grafiksarea.com

www.araba.eus

Iñaki
Nekazaria

Bai, ikusten dira aldaketak. 
Iazko negua oso beroa izan zen, 
eta ortuko landareek ohi baino 
askoz gehiago iraun zuten. Hori 
ez da normala. 

Fruta arbolekin ere gertatu 
izan zait behar baino lehenago 
loratzea eta gero izozte batek 
dena izorratzea.

?
_ASTEKO 
GALDERA
Zer iruditzen zai-

zu eskualdean eus-
kara hutsean argi-
taratuko den egun-
karia?

Josefa
Etxeko langilea

Bai, gauza orotan nabaritzen 
dut nik aldaketa klimatikoa. Ni 
Leongoa naiz, eta han askoz 
beroagoak dira neguak orain. 
Landare asko izorratu zaizkit, 
beroaren ostean egondako 
izozteengatik. Lehen beti 
eraman behar genuen euritakoa 
eskuan, eta orain ez. 

?
_GALDERA

Aldaketa klimatikoa 
nabaritzen ari dela 
uste duzu?

Proposatu zuk ere galdera
egunkaria@aiaraldea.eus
helbidera idatzita.

_gutunak
Amurrioko entsegu lokalak
Habemus Papam musika taldeko kideak (Amurrio)

Denontzat jakina da, Amurrion hainbat eta 
hainbat musika talde daudela. Amurrio he-
rrian, guztiok edo ia-gehienok dakigu uda-

letxeak kulturarekiko duen jarrera edo politika. (…) 
Modu horretan, Amurrioko taldeei ia ezinezkoa egi-
ten zaigu gure herrian, gure lagun eta ezagunen ar-
tean musika jotzea. Orain berdina gertatuko da en-
tsegu lokalekin. (...) San Joseko Kuartel zaharrean, 
udaletxeak 3 entsegu lokal txiki eta espazio gabee-
tan Amurrioko musika talde guztiak sartu nahi ditu. 
Konturatuko zarete zer arazo ekar ditzakeen talde 
ezberdinek metro karratu gutxiko 3 lokaletan en-
tseatzeak: espazio eza, materiala gordetzeko eta 
ordutegi bat finkatzeko arazoak, besteak beste. 

(…) Gainera, Amurrioko Udalak “Goia” etxean dau-
den lokalekiko eduki duen ardura desegokia ere sa-
latu beharrean gaude, 15 urtez ez baitu eskua mugi-
tu guzti honi irtenbide egoki bat bilatzeko. (...)

Gure beharrak asetzen dituen lokal publiko eta 
autogestionatuengatik borrokan jarraituko dugu. Ez 
gara “Goia” etxetik mugituko udaletxeak Amurrioko 
talde guztientzako alternatiba kultural eta musikal 
egokia eskaini arte. (...) 

Testu osoa aiaraldea.eus-en dago irakurgai. 

Maria
Irakaslea

Bai, ikusten ari gara klima al-
daketaren efektuak. Oso egu-
raldi arraroa dugu. Eguzki asko 
dugu bat-batean, eta hotz bola-
da bat jarraian. Aldaketa han-
diak jazotzen dira. Ziklikoa dela 
diote, baina nik dudan jartzen 
dut hori. Azaroan 20 gradu ego-
tea ez da normala. 

Jabi
Baserritarra

Tenperaturak geroz eta 
gehiago ari dira igotzen. Lehen-
go baserrietan txerriak lehena-
go hazten ziren, hotza azarora-
ko iristen zelako. Orain, aldiz, ur-
tarrilera arte itxaroten da. Aur-
ten Gabonetan 20 gradu izan di-
tugu, eta hori ez da txorizoak 
lehortzeko tenperatura egokia. 

Maria Angeles
Jubilatua

Bai, nabaritzen da klima alda-
keta. Lehen negua negua zen, 
eta kitto. Orain, aldiz, baliteke 
otsailean eguraldi ona egitea. 
Iaz 28 gradu izan genituen hi-
labete horretan. Hori lehen ez 
zen gertatzen. Lehen sarriago 
eta modu jarraituagoan egiten 
zuen euria. 

#AlFREEdo
Aiaraldea Komunikazio Leihoa

Alfredo Remirez Marañon Aiaraldea Komu-
nikazio Leihoaren sorreratik izan da proiek-
tu honen parte. Kamera eskuan, askotan 

aritu da argazkilari edo bideogintzako kameralari 
gisa. Erredakzioan, txosnetan... beti egon da behar 
zen horretan laguntzeko prest. Eskualdetik kan-
po ibili denean ere, ez dio Aiaraldeari erreparatzeari 
utzi. Asko dira Aiaraldea Komunikazio Leihora bera-
rengandik iritsitako txioak, argazkiak edo zorion zein 
babes mezuak. 

Otsailaren 27an, ordea, Twitter sare sozialean iri-
tzi mezuak plazaratzeagatik epaituko dute. Adieraz-
pen askatasuna eskubide den garaiotan bi urteko 
kartzela zigorra, 5 urteko zaintzapeko askatasuna 
eta 16 urteko inhabilitazioa ezarri nahi diote txio edo 
mezu batzuengatik. 

Lerro hauen bidez, Aiaraldea Komunikazio Leihoa-
ren izenean elkartasuna adierazi nahi diogu Alfre-
dori, proiektu hau jaio zenetik jasotako maitasun eta 
babes guztiarekin batera. Horregatik, guk bezala, 
www.alfreedo.info webgunean atxikimendua ema-
tera animatzen zaituztegu. 

Aiaraldean ere txiolariak libre nahi ditugulako, 
#ErreharriaLIBRE !

_herriz herri

Artziniega Orozko

Hotel Torre 
eraikina udalaren 
esku dago berriro, 
esleipenaren zain 

ERREDAKZIOA I 
Aitor Aspuru  Saez

Artziniegako udal osoko bilku-
rak onartu du Hotel Torreren ar-
dura bere gain hartzea. Horrela, 
Aramendia enpresarekin 1994an 
sinatutako hitzarmena bukatutzat 
eman dute. Aramendiak gizartera-
tze helburuak bete ditu eta orain 
arte berak kudeatu du alokairua. 
Orain ez dauka nori utzi errentan 
eta horregatik udalaren esku ge-
ratuko da eginkizun hori.

Erakundearen asmoa da eslei-
pena gauzatzea 2017ko lehen hi-
labeteetan. Momentuz ez dituzte 
zehaztu kontratu berriaren xehe-
tasunak.

Katadio auzora ur edangarria 
eramateko proiektuaren bigarren 
faseari ekin dio Udalak. Kanaliza-
zio lanak egingo dira, ura Meatza-
tik Katadiora garraiatzea ahalbi-
detuko duena.

167.551 euroko aurrekontua du 
bigarren faseak. Landa-eremua-
ren garapenerako Eusko Jaurlari-
tzak emandako diru-laguntza ba-
ten bidez eskuratuko da diru ho-
rren % 54a.

ERREDAKZIOA I Txabi Alvarado Bañares

Urduña

Aldi baterako Enplegua Erre-
gulatzeko Espedientea aurkeztu 
dute Tubacexek Artziniegan duen 
filialean (Tubacex Taylor Acceso-
rios-en alegia). 

2017an aplikatuko lukete espe-
dientea, baina momentuz ez dute 
zehaztu zenbat denbora iraungo 
lukeen ez eta zenbat langileri era-
gingo liokeen ere. ELA sindikatuak 
salatu du zuzendaritzak “enpresa 

ixteko asmoa” duela. Sindikatua-
ren aburuz, Tubacexek emaitza 
positiboak lortu ditu orokorrean 
eta ez dute Artziniegako faktoria 
lehiakorra egin nahi.

Mobilizazioak
Mobilizatzen hasi dira fabrikako 

langileak. Asteartean elkarreta-
ratzea egin zuten Tubacexen Lau-
dioko lantegiaren aurrean.

Elkarretaratzea egin zuten langileek asteartean.  Argazkia: aiaraldea.eus

ERREDAKZIOA I Aitor Aspuru Saez

Katadio urez hornitzeko 
kanalizazioa egiten hasiko dira

Meatzatik Katadiora garraiatuko da ura.  Argazkia: Orozkoko Udala

ERREDAKZIOA I Txabi Alvarado Bañares

Gazteentzako gune bihurtuko 
dute Artziniegako Goikoplazako 
udaletxe zaharreko beheko pisua. 
238.400 euro baliatuko ditu Uda-
lak horretarako, Arabako Foru Al-
dundiaren diru-laguntza baliatuta. 

Eraikinaren hiru solairuak egoki-

tuko dira. Beheko pisuan “Gaztele-
kua” kokatuko da. Gainera, bigarren 
solairuan 18 urte gorako gazteen-
tzako ikasketa gune bat jartzea az-
tertzen ari dira. Obrak laster eslei-
tzea aurreikusi dute eta bost hilabe-
teko epean amaituko dira. 

ETS taldeko kidea. / aiaraldea.eus

ETS taldeak joko du Urduñako 
kintoen jaian, martxoaren 4an

ERREDAKZIOA I Aitor Aspuru Saez

1999. urteko kintoek martxoa-
ren 4an egingo dute jaia, Agate 
Deunaren bezperan hiriko kalee-
tan eta inguruko herrietan abes-
tu eta gero.

Gauzak horrela, martxoaren 
4an mezarekin abiatuko dute os-
pakizuna eta goizean haurren-
tzako jokoak gauzatuko dituzte. 

Eguerdian, ordea, triki-poteoari 
ekingo diote.

Gauez kontzertuak izango dira 
protagonista. ETS taldeak ska 
eta punk doinuak hurbilduko ditu 
Errioxatik. Parranda luzatzeko 
aukera egongo da gero, Aiaral-
dea Sound System eta DJ Ruba-
ren eskutik. 

Gazteentzako gunez beteko 
dute udaletxe ohia

Enplegu Espedientea aurkeztu 
dute Tubacexen lantegian



3 62. ZENBAKIA /// 2017ko urtarrilaren 26a  /// Aiaraldea

_herriz herri

Berdintasun Foroa otsailaren 
10ean elkartuko da berriro

Azaroaren 25ean Arespaldintzan eginiko elkarretaratzea.  / aiaraldea.eus

Aiarako Berdintasun Foroak 
-Aiara Berdintasun Alde- bilera 
berria deitu du otsailaren 10ean 
17:00etan udaletxean. Ekimen ire-
kia da eta edonork parte har deza-

ke. Otsaileko deialdian ordu erdiko 
trebakuntza saioa egingo dute, eta 
gero ekintza zehatzak proposatu. 
Informazio gehiago eskura daiteke 
686587889 telefonoan.

ERREDAKZIOA I Aitor Aspuru Saez

Laudio

Herriko festen datak erabaki-
tzeko herri galdeketa antolatu 
zuen igandean Laudioko Udalak. 

Erreferenduma loteslea izate-
ko boza eskubidea duten herrita-
rren % 20ak parte hartu behar 
zuen. Bozkatzera 15.000 lagun 
deituak zeuden arren 2.072 per-
tsonek egin zuten bat deialdiare-
kin, % 13.12k, hortaz, herri galde-

ketaren emaitza ez da erabakiga-
rria izango.

Aukera bozkatuenak
Emaitzei erreparatuz, abuztua-

ren 15ean hasita 7-10 egunez iza-
tea festak erabaki du % 47.68ak. 
Gaur egungo formatua manten-
tzearekin bat egin du % 43.68k. 
Festak abuztuak 15 baino lehena-

goko asteburuan hasteko auke-
ra % 7.34ak bakarrik bozkatu du. 

16-17 urtekoek ere izan zuten 
data erabakitzeko aukera, eta 
haien iritziz, gaur egun bezala 
mantendu beharko lirake jaiak.

Udalak positiboki baloratu du
Udal gobernuak emaitzaren 

balorazio positiboa egin du. Jon 
Ander Altubek adierazi du galde-
ketaren formulari “tresna gisa” 
eman behar zaiola balioa; “galde-
tzea ez baita porrota”. 

Zentzu horretan, alkateordeak 
jakinarazi du hau izan dela Lau-
dion egiten den lehen herri kon-
tsulta, eta etorkizunean gehiago 
egitea ahalbidetuko duela horrek.

Jaien datei dagokionez, EH Bil-
duko kideak aurreratu du festen 
gaineko beste aspektu batzue-
tan zentratzeko ordua dela orain, 
“jai-ereduan, adibidez”. 

Datorren astean emango dute 
horretarako lehen pausoa, urta-
rrilaren 31n, hain zuzen. Izan ere, 
herri galdeketako emaitzak balo-
ratzeko bilera irekia deitu du go-
bernu taldeak 19:00etan Kultur 
Etxean. Era honetan helduko zaie 
Laudioko jaiak antolatzeko aurre-
neko lanei.

Laudioko Jaien datak bere 
horretan mantenduko dira

Hirugarren aukera izan da bozkatuena.  Argazkia: aiaraldea.eus

ERREDAKZIOA I Izar Mendiguren Cosgaya

Aiara

Neska eta trans 
gazteen topaketa 
feministak 
larunbatean 

ERREDAKZIOA I 
Txabi Alvarado Bañares

Neska eta trans gazteei zu-
zendutako topaketa feministak 
egingo dituzte datorren larun-
batean (urtarrilak 28). Laudio-
ko Basalarrina Euskal Topagu-
nean izango da zita, goizeko be-
deratzi eta erdietan. 

“Elkar-ezagutza” sustatzea, 
“neska eta trans gazte gisa 
ahalduntzea” eta “ondo pasa-
tzea” izango da topaketa ho-
rien helburua. Ezagutza eta 
konfiantza dinamikak baliatu-
ko dituzte horretarako, kideen 
arteko zaintza sustatuaz. 

Antolatzaileek azpimarratu 
dute topaketa ez dela larun-
batera mugatuko. “Ekimenak 
jarraikortasuna izatea da as-
moa”.

[BIDEOA] Errefuxiatuentzako bilketa: Aurreikuspen guztiak gainditu 
ditu Lesboseko errefuxiatuen aldeko egitasmoak. 50 metro kubiko 
arropa eta manta bildu dituzte. Premiazko diru bilketa egiteari ekin 
diote, gaur (osteguna) arropa Lesbosera bidaltzeko. Ondorengo kontu 
korrontean sartu daiteke dirua: ES 21 2038 9918 11 6000134602

_herriz herri

Urduñako Udalak bat egin du 
Orozkoko, Arakaldoko eta Arran-
kudiaga-Zolloko Udalekin gizar-
te zerbitzuen euskal sistema be-
rriaren garapenerako finantziazio 
nahikoa bermatzea eskatzeko Biz-
kaiko Foru ALdundiari.

Udalek Gizarte Zerbitzuen Legea 
“aurreratua, modernoa eta zuze-
na” dela adierazi dute. Hala ere, sa-
latu dute ez dela nahikoa horreta-
ra Aldundiak bideratzen duen diru 
kopurua, eta herri txikien eta hirien 
arteko desberdintasuna oso han-

dia dela. “Beharrezkoa da gutxie-
nezko gizarte zerbitzuen beneta-
ko estimazio bat egitea, eta balia-
bide ekonomikoak izatea beharriza-
na duten pertsona guztiei era duin 
batean zerbitzu hauek eskaini ahal 
izateko”. Halaber, zailtasun geogra-
fikoak direla-eta, eskariari gehitu 
diote gizarte zerbitzuak Laudiore-
kin koordinatzeko aukera:  “Laudio 
eta gurekin gizarte zerbitzuen gu-
nea partekatzen duten gainerako 
udalerriak ere irizpide honekin ados 
daude”.

Aiaraldea Amurrio

Gizarte zerbitzuen legearen 
aurrean, finantziazioa bermatzea 
eskatu diote Aldundiari

Gaur egun Urduñako Udalak kudeatzen du Edadetuen egoitza.  / Urduñako Udala

ERREDAKZIOA I Ainhoa Basarrate Astobiza

Datorren astean 
emango zaie 
jarraipena auzo 
batzarrei

ERREDAKZIOA I 
Aitor Aspuru  Saez

Hasi dira Amurrioko auzo ba-
tzarrak. Goikolarrakoa egin zen 
astelehenean, San Josekoa as-
teartean eta Alkinarrekoa as-
teazkenean. 

Datorren astelehenean (urta-
rrilak 30) izango da Larrabeko-
txanda. Asteartean (urtarrilak 
31) Landakoko auzokideei egoki-
tuko zaie, eta ostegunean (otsai-
lak 2)Bañuetaibarrekoei. Batzar 
guztiak Udaletxeko Osoko Bilku-
ra aretoan izango dira, 18:30ean. 
“Auzokideen beharrak lehen esku-
tik jasotzea” da bilera horien xe-
dea, udaletik jakinarazi dutenez. 

Amurrioko Udal Tokiko Gober-
nu Batzordeak onetsi du abia-
tzea Bañueta udal-kiroldegia ku-
deatzeko zerbitzua kontratatzeko 
administrazio-prozedura.

Kontratua hamar urtekoa izan-
go da, eta bost urtez luzatzeko 
parada emango dute behin. Guz-
tira, kontratuak 14.600.237,91 eu-

roko balioa (BEZa aparte) izango 
duela kalkulatu du erakundeak.

Klausuletan jaso dute Bañueta 
kiroldegiko instalazioetan inber-
tsio batzuk egitearen beharra, bai 
hobekuntzakoak, eta baita kudea-
ketakoak ere. Aldi berean, langi-
leek onartu berri duten hitzarme-
na betetzea exijituko dute.

Enplegu espedientearen aurka eginiko mobilizazio bat.  / aiaraldea.eus

ERREDAKZIOA I Aitor Aspuru Saez

14 milioi euro bideratuko ditu 
Udalak Bañueta Kiroldegia 
kudeatu dezaten

379 proposamen 
jaso ditu Udalak 
AmurriokoEKIN 
ekimenaren bidez

ERREDAKZIOA I 
Aitor Aspuru  Saez

AmurriokoEKIN aurrekontu 
parte hartzaileak osatzeko udal
-proiektuak ideiak jasotzeko 
epea itxi du dagoeneko eta pro-
posamenak aurkeztu dituzten 
pertsona guztiek baldintzak (16 
urtetik gorakoa izatea eta uda-
lerrian erroldatuta egotea) bete 
dituztela aztertu ostean, biga-
rren faseari ekingo diote.

Bigarren fase horretan, eki-
menak teknika eta ekonomia al-
detik bideragarriak diren era-
bakiko dute. Errepikatzen diren 
proposamenak bakarrean bil-
duko dituzte. Otsailean argita-
ratuko dute ekarpen guztien ze-
rrenda.

ERREDAKZIOA I Txabi Alvarado Bañares

ELA eta LAB sindikatuek eska-
tu diote Tubos Reunidos enpresa-
ko zuzendaritzari bertan behera 
uzteko 2016an abiatutako enple-
gua erregulatzeko espedientea.

Langile erakundeek argudiatu 
dute azken hilabeteetan eskae-
rak handitu direla eta 12.500 
tona ekoizten dituztela hilero.

6.000 ordu gehigarri
Sindikatuek azaldu dute Tu-

bos Reunidosen zuzendaritzak 
jakinarazi diela normaltasunez 
lan egingo dutela urtarrilean eta 
otsailean.

Bestalde, bi sindikatuek ziurta-
tu dute 2016an  6.000 ordu gehi-
garri egin zituztela langileek.

Tubos Reunidoseko 
espedientea bertan behera 
uzteko eskatu dute

AP-68 autobideak gainontzeko 
bide sariek dituzten hobariak iza-
tea eskatu dute Hego Uribeko EH 
Bilduren hautetsiek; Arakaldo, Ur-
duña eta Arrankudiaga-Zolloko al-
kateek horien artean.

Alkateek azpimarratu dute Ara-
bako Foru Aldundiak hobariak 
ematen dizkiela autobide hori era-
biltzen duten arabarrei. “Autopista 

hau batez ere Hego Uribeko herri-
tarrok erabiltzen dugu, eta Bizkaia 
AP-68an hobaririk ez duen auto-
pista bakarra izateak, gainontze-
ko bizkaitarrak baino eskubide gu-
txiagoko herritar bihurtzen gaitu”.

Hori guzti hori dela eta, EH Bildu-
ko kideek adierazi dute mozio bat 
aurkeztuko dutela Hego Uribeko 
udal guztietan.

AP-68ak gainontzeko 
autobideek dituzten hobariak 
izatea eskatu du EH Bilduk

Prentsaurrekoa egin zuten EH Bilduren  hautetsiek.  Argazkia: Txatxilipurdi

ERREDAKZIOA I Txabi Alvarado Bañares

_erreportajea

Eskualdeko naturari sei klik
Paraje eta txoko magikoz beteta dago Aiaraldea. Gorobeleko mendizerratik Itxinara bitartean makina 
bat paraje ikusgarri topatu daitezke, flora eta fauna aldetik oso aberatsak gainera. Hori ondo dakite 
argazkilariek. Herri ezberdinetako argazkilaria jarri ditugu eskualdeko baso eta mendietan barrena, kamera 
eskuan, hurrengo klikaren bila. 

Animaliei naturan argazkiak 
egitea lan handia, nola hasi zi-
nen mundu horretan?

Betidanik izan dut gogoko 
natura. Inguruko mendietara 
joan naiz: Gorobel, Goikogane, 
Kamaraka... Beti erakarri nau-
te naturak eta faunak, berezi-
ki. Segundotan ikusten diren ar-
gazkiek egun bateko, hilabete-
ko edo urtetako lana suposa-
tu dezakete.

Zein da gakoa horretarako?
Funtsezkoa da ondo ezkuta-

tzea. Animali gehienek beldur 
izugarria diote gizakiari. Izan 
ere, gure inguruan zegoen oro 
akabatu dugu. 

Alfredo             
Conde

LAUDIO

“Funtsezkoa da 
ondo ezkutatzea 
animaliei 
argazkiak egiteko”

Alfredo             
Conde

Laudio

Javier 
Ruiz 

URDUÑA

Ingurumena protagonista 
duen argazkilaritza da zurea. 
Zergatik?

Urduña ingurua oso erakar-
garria da argazkiak ateratzeko. 
Naturaz inguraturik bizi gara, 
eta hori faktore garrantzitsua 
da kamera etxetik ateratzeko 
paseo bat egitea pentsatzera-
ko orduan.  

Paisaiak dira gehien erretra-
tatzen dituzunak. 

Argazkilaritzan hasten za-
renean gauza guztiei egin nahi 
diezu argazkia, Gorobeleko lo-
rerik txikiena ere izugarria iru-
ditzen zaizulako. Denbora au-
rrera joan ahala, gauza zeha-
tzen bila zoaz. Nik paisaiei egi-
ten dizkiet argazkiak batez 
ere. Gorobeleko bistak izuga-
rriak dira, uneoro aldatzen dira 
gainera.

“Izugarriak dira 
Gorobeleko bistak,  
uneoro aldatzen 
dira gainera”

Roberto
Gonzalez

ARTZINIEGA

Nola hasi zinen natura ar-
gazkiak egiten?

Oso modu naturalean hasi 
nintzen. 14 urte nituenean na-
tura ikertu eta defendatzeko 
talde bat osatu nuen Sestao-
ko auzokide batzuekin. Talde 
horretan hasi nintzen natura 
behatzen, eta laster sortu zi-
tzaidan ikusten nuen hori ar-
gazkitan jasotzeko grina. 

Zer da zure argazkietan isla-
tzea gustatzen zaizuna?

Denboraren poderioz gai 
konkretuetan espezializatu 
naiz, abiadura handian doazen 
animalien argazkietan, adibi-
dez. 

Asko maite dut argazkigin-
tza mota hori, ikusteko gai ez 
garen eszenak izozteko gaita-
suna duelako.

“Maite dut 
abiadura handian 
doazen animaliei 
argazkiak egitea”

ERREDAKZIOA I Aitor Aspuru Saez

Zergatik hasi zinen naturari 
argazkiak egiten?

Gertu neukana zen, egunero 
etxetik ikusten nuena; batzue-
tan eguzkitsu, besteetan euri-
tsu. Ederra da natura Aiaral-
dean argazkiak egiteko.

Zein da zure sekretua?
Normalean ez dut ezer pla-

neatzen. Goizean jaiki, leihotik 
begirada bat bota eta zerbait 
berezia ikusten badut kamera 
hartu eta joaten naiz. Paseatze-
ra ateratzean kamerarekin joa-
ten naiz beste batzuetan, beti 
harrapatzen dut zerbait.

Egia esan, paisaiak dira 
gehien erretratatzea gusta-
tzen zaizkidanak. 

Oso arraroa denez bi egunez 
eguraldi bera topatzea, argaz-
kiak beti oso desberdinak egi-
ten ditut.

Zergatik gustatzen zaizu 
natur argazkilaritza?

Natura txikitatik gustuko 
izan dut. Bizilekua aldatu ge-
nuenean, Orozkora etortzean, 
perretxikoak zirela-eta, men-
dian ibiltzen hasi nintzen. Ma-
rrazketa eta pintura zalea nin-
tzen ere, eta argazkilaritzak 
hauekin nolabaiteko erlazioa 
zeukala sumatu nuen. Gaine-
ra hau mendian egitea posible 
zela ikusita… Azkar batean ha-
rrapatu ninduen afizioak.

Zer gogoko duzu jasotzea 
argazkietan? zergatik?

Gehienetan zerbait bere-
zia harrapatzera noa. Egu-
raldiarekin zerikusia izan de-
zake: lainoa, izoztea, euritea, 
hodei berezi batzuk, ortzada-
rra, olatu erraldoiak… Beste 
askotan ideia abstraktu sama-
rra da, kontzepturen bat, edo 
besterik gabe, kamerarekin 
eta buruarekin jolasteko go-
goa daukat.

Urtzi
Vera
OROZKO

“Zerbait berezia 
harrapatzera noa 
normalean”

Zuriñe 
Alava

AIARA

“Aiaraldeko 
natura ederra 
da argazkiak 
egiteko”

Mario 
Corral
AMURRIO

Nondik datorkizu natur ar-
gazkiekiko zaletasuna?

Betidanik izan dut interesa 
naturarekiko. Mundu horretan 
sartuz gero asko zabaltzen da 
ikusi daitekeen fauna eta lan-
daredia kopurua: anfibioak, in-
tsektuak, saguzarrak, orki-
deak... prismatikoak ezinbes-
tekoak dira, eta argazki kama-
ra ere oso lagungarria da

Argazkia aurrez pentsatu 
ohi duzu?

Aurretik ezer zehaztu gabe 
paseatzen dut kamerarekin. 
Emaitza baliteke etsigarria iza-
tea, baina beste batzuetan sor-
presa atseginak topa daitezke. 

Zein da zure une bereziena?
Ezkutaleku batean egotea 

haratustelaren alboan pu-
treak jira-biraka daudela. Izu-
garria da!

“Izugarria da 
putreak biraka 
daudela egotea 
ezkutalekuan”

Kutxabanken bulegoen itxie-
rei atal bat dedikatu diezu zure 
liburuan.  

Hainbat aditu, talde sozial 
eta politikoren hitzak bildu ni-
tuen liburuan. Lau ideia nagu-
sitan batu nuen jasotako infor-
mazio guztia. Atal horietako ba-
tean bankuen birtualizazioa jo-
rratzen nuen. Liburuan aipatzen 
dut BBVAk zer nolako indarra 
duen Kutxabanken erabakietan.  
BBVAn egondakoak dira Ku-
txabanken zuzendaritzako kide 
asko, ate birakari bat sortuaz. 
Hori dela eta, BBVAk birtualiza-
ziorako apustua egiten duenez, 
Kutxabanken ere nabaritzen da 
joera(1) hori. 

Hortik dator egoitzen itxiera?
Bai. Kutxabankek saldu egin 

ditu bere egoitza handienak: Do-
nostiakoa eta Bilbokoa kasu(2). 
Eta egoitza txikiagoak ere ixten 
ari dira; Areta eta Okondokoak, 
adibidez. Horrek ondorioak izan 
ditu langile kopuruan: Kutxa-
bankek 1.000 langile inguru gal-
du ditu azken urteetan eta bes-
te 500 arriskuan daudela adie-
razi dute sindikatuek. 

Zer ondorio izan litzake ai-
patzen duzun birtualizazio ho-
rrek?

Bankuak apustu handia egin-
go du aplikazio informatikoetan 
eta sakelako teknologietan, be-

zeroekin tresna horien bidez lan 
egiteko. Interneteko mega-den-
da bat bezala funtzionatuko du, 
Amazon bezala. Modu horretan 
salduko ditu kontzertuetarako 
sarrerak, nagusi zein gazteen-
tzako zerbitzuak edota finantza 
produktuak. 

Birtualizazioaren beste on-
dorio bat: Kutxabank “funts pu-
treei” saltzen ari da beste en-
presa batzuetan zituen partai-
detzak. Oso larria da hori, hain-
bat langileren etorkizuna da-
goelako jokoan. Enpresa horien 
gaineko erabakiak ez dira jada 
Kutxabanken edo Euskal He-
rrian hartuko, Londreseko bur-

tsan edo Wall Streeten bai-
zik. 

_sozioekonomia

Haizea
Ginea
LAB

_Argia
Gure garaia

2 017an sartzearekin ba-
tera LABen 9. Biltzar 
Nagusiari begira ja-
rri gara. Maiatzaren 

25 eta 26an izango da, Gastei-
zen. Erabakitzeko eskubidearen 
alde egin dugu orain arte, eta 
hala jarraituko dugu aurreran-
tzean ere. Guzti hori gurera eka-
rriz, Lan Harremanetarako eta 
Babes Sozialerako Euskal Espa-
rrurako eta eremu sozioekono-
miko propiorako bitartekoak es-
kuratzea izango da gure lehen-
tasunezko borroka. Alor sobe-
ranistan adostasunak eraiki eta 
lankidetzaren alde egingo du 
LABek, aliantzak bultzatuz. Bes-
te erronka nagusietako bat, bi-
zitzaren jasangarritasuna gure 
eredu sindikalaren erdigunera 
ekartzea da. Kapitalak lana jarri 
du gure bizitzen erdigunean, eta 
uste dugu bizitzaren jasanga-
rritasunak izan beharko lukee-
la leku zentral hori. Horretarako 
lan egingo dugu eta horretara-
ko garatuko dugu ekintza sindi-
kal eta sozial integrala. Antola-
kuntza ponentziako erabaki na-
gusien artean azpimarratzekoa 
da eraldaketa feministari berre-
kingo zaiola sindikatuan, indar 
berezia emanez. Gainera klase 
subjektua berrosatzeko beharra 
ondorioztatuta, langile sekto-
re ezberdinak antolatzeko aha-
legina egin nahi dugu. Eta parte 
hartzea sustatu nahi dugu afi-
liazioa balioan jarriz. Eztabaida 
prozesua irekita dago jada, eta, 
aurten, berritasun gisa, apli-
kazio telematiko bat jarri dugu 
abian afiliatuen parte hartzea 
bultzatzeko. 

Hau da gauzak eraldatzeko 
unea, hau da garaia. Zurea, ni-
rea, langileona,  gurea. GURE 
GARAIA da!

Hiztegi lagungarria 
Joera(1), tendentzia / 

Kasu(2), adibidez

KUTXABANKEN BULEGOEN ITXIERA
“Interneteko Amazon mega-denda bezala 
funtzionatuko du etorkizunean Kutxabankek”
“Kutxabank: El saqueo de Euskal Herria” liburuaren idazlea da AHOZTAR ZELAIETA 
(Bilbo, 1972). Eskualdean itxi nahi dituzten bulegoen harira, zergatien inguruan 
mintzatu da ikerlaria.

ERREDAKZIOA I Txabi Alvarado Bañares

“1.000 langile 
galdu ditu 
Kutxabankek 
azken urteetan, 
eta bere egoitza 
nagusiak saldu 
ditu”

Mobilizazioekin 
jarraituko dute 
auzokideek

Iragan astean itxi zituz-
ten Okondo eta Aretako Ku-
txabanken bulegoak. Protes-
ta ugari egon dira bi sukur-
tsal horien itxieraren aurka. 
Hainbat elkarretaratze egin 
dituzte auzokideek, eta sina-
dura bilketa bat ere jarri dute 
abian. Itxieren aurkako adie-
razpen instituzionala onar-
tu dute Okondoko Udalean, 
eta mozio bat aurkeztu dute 
Aretako auzokideek Laudioko 
Udalean, datorren astelehe-
neko Udal Osoko Bilkuran ez-
tabaidatuko dena. 

Elkarretaratzea gaur
Aretako auzokideen plata-

formak elkarretaratzea dei-
tu du gaurko (urtarrilak 26). 
12:00etan izango da, Laudio-
ko Nerbioi Kaleko Kutxaban-
ken bulegoan.

A

_jendartea

Eneko
Gastaka
POLITOLOGOA

_Hankamotz

Agora-behera

I gandea, goizeko 8:30ak. 
Jaieguna eta eskolara, ho-
nakoan ere ikasgaia jaso-
tzera. Bigarren hezkun-

tzan ohikoa zen nire ingu-
ruan (eta nire baitan ere) “ke-
xati konpultsiboaren” figu-
ra, soluziobideak aurkitzeko 
momentuan patiora atera-
tzen zenarena bilerara joan 
ordez. Atzokoa “deja-vu” mo-
dukoa izan zen. Oraindik as-
matu ez duenarentzat, herri 
galdeketaz ari naiz. Mahaiki-
de gisa lan egiteak perspek-
tiba ona ematen du horrela-
koetan, eta are hobea herria 
bera ezagutzen bada. Galde-
tuz gero, eta maila honeta-
ko prozesuez aritzen banaiz, 
beti defendatuko dut kargu 
publikoek hiritarrei galdetzea 
(hobe galdetzea, gaur egun 
bezala euren kabuz eraba-
kitzea baino). Baina institu-
tuan gertatzen zen moduan, 
badaude beti eztabaida piz-
ten dutenak, eta erabakitze-
ko ardura hartzeko orduan 
sofan etzanda geratzen di-
renak. Lagun batek beza-
la, espero dut igandeko es-
perientziak eztabaida guz-
tiz ixtea, eta partaidetza mi-
nimoaren baldintza bere ho-
rretan mantentzea. Holako 
erreferendumek eta galde-
ketek ez dituzte zertan gizar-
tearen transformaziorako 
osagaiak eraman behar, bai-
na bai erakusten dute kon-
promisoa, nolabait. Hala ere, 
espero dut honek herritarroi 
gure parte-hartzearen ingu-
ruko autokritika sortzeko ba-
lio izatea, ez kudeaketa urria 
eta burokraziaren betiko kri-
tika soilik.

Hilabeteak igaro dira herri gal-
deketa egiteko asmoa adierazi 
zenutenetik. Nolakoa izan da or-
dutik orain arte eginiko proze-
sua?

Azken urteotan hainbat ekin-
tza burutu ostean, joan den ur-
tearen hasieran herritar guztiak 
gonbidatu genituen bilera batera, 
erabakitzeko eskubidearen alde 
egindako adierazpena aurkezteko 
asmoz. Momentu hartatik ekaine-
ra arte helburua zein zen azaldu 
genuen bertan: adierazpenareki-
ko atxikimenduak lortzea. Horre-
kin batera, lortutako atxikimen-
du kopurua adierazgarria(1) izanez 
gero, Herri Kontsulta burutuko 
genuela ere azaldu genuen.

Orozkon hautesle-errolda 
2.000 pertsona ingurukoa da eta 
guk ekainerako 654 atxikimen-
du jaso genituen. Herriko elkarte 
gehienak bertan zeuden ordezka-
tuta gainera. Datu horiek ikusirik, 
balorazioa egin genuen eta He-
rri Kontsulta egiteko behar beste 
babes genuela pentsatu genuen.

Hainbat txokotan egin da dagoe-
neko herri galdeketa. Arrankudia-
ga-Zollon 2014an egin zen. Galde-
keta segida horri jarraipena ema-
tea da zuen asmoa?

Arrankudiaga-Zollok eta Etxarri 
Aranatzek 2014an herri Kontsul-
ta egin zutenetik hona, beste hain-
bat herritan ere egin izan da: Dima, 
Ispaster, Aramaio, Goierri…  Bakoi-
tzak erabaki du bere momentu-
rik aproposena zein izan den. Egia 
esan ezberdina da herri bakoitza-
ren errealitatea, eta horrek bere 
garrantzia du galdeketa egiteko 
momentu egokia zein den erabaki-
tzerako orduan. 

Kontua ez da galdeketa besterik 
gabe egitea. Gure ustez garrantzi-
tsuena herritarren parte-hartzea 
ahalik eta altuena izatea da. Bada-
kigu hori ez daukagula bermatu-
ta(2), baina aldez aurretik herrita-
rren babes minimoa izan ezean, 
zaila da parte-hartze altua aurrei-
kustea; eta, ondorioz, galdeke-
ta egiteko baldintza minimoak be-
tetzea.

Gure erronka ez dago “Bai” ala 
“Ez” erantzunetan. Gure erron-

ka herritarren parte-hartze kopu-
ruan dago.

 Herritar ugariren inplikazioa 
lortu duzue egitasmoa aurrera 
eramateko. Parte hartze handia 
espero duzue?

Ez da erraza aldez aurretik he-
rritarren parte-hartzea nolakoa 
izango den esatea. Esan dezake-
guna orain artekoa da, eta horre-
tan herritarrek izan duten erantzu-
na oso ona izan da. 2015ean egin 
genituen oihaletan 520 herritar el-
kartzea lortu genuen, eta horrek 
biztanleen % 20 inguru suposa-
tzen du.

Lehen aipatu bezala, iaz 16 ur-
tetik gorako 654 herritarren atxi-
kimendua lortu genuen (hautes-
le-erroldaren % 30 inguru). Beraz, 
nahiz eta oraindik hainbat herrita-
rrengana heldu behar dugula ja-
kin; hau ikusirik, gero eta herritar 
gehiagok parte hartzen duela esan 
dezakegu.

 Maiatzaren 7an izango da kon-
tsulta. Lan asko geratzen zaizue 
ordura arte egiteko? 

Lau hilabete geratzen dira, bai-
na hilabete biziak izango dira segu-
ru aski. Lan ugari izango dugu eta 
hainbat motatakoak. Alde bate-
tik, protokoloak berak eskatzen di-
tuenak: mahaian nor egongo den 
zehaztea, galdera zein izango den 
erabakitzea, lan taldeak osatzea… 
Bestetik, kontsultaren egunera 
arte egingo ditugun ekintzak an-
tolatzea: hitzaldiak, hormen mar-
gotzea, herritarrek parte hartu 
ahal izateko ekintzak... eta, azkenik, 
maiatzaren 7an bertan egingo di-
tugun ekintzak antolatu.

Maiatzak 7 herritar guztiok jai gi-
roan ospatzeko eguna izatea nahi 
dugu.

Herri Kontsulta eginda, zer?
Momentu honetan, hemendik 

maiatzera arteko plangintza eta 
kontsultaren eguneko egitaraua-
ren antolaketan gaude zentratu-
rik. Gure helburua epe laburrera 
maiatzaren 7a da eta horretan ja-
rriko ditugu gure indar guztiak.

Behin kontsulta eginda, hortik 
aurrerako kontuetan hasiko gara 
pentsatzen. Baina oraingoa ez da 
horretan sakontzeko momentua.
Argi eduki behar dugu herritarren 
laguntza beharrezkoa dela hone-
lako ekintza batek eskatzen duen 
azpiegitura aurrera ateratzeko. 
Herritar guztiena. Horixe delako, 
hain zuzen ere, helburua: pentsae-
ra, jatorri, ideologia, sentsibilita-
te… guztietako pertsonak elkartu 
eta denona den erabakitzeko es-
kubidea gauzatu ahal izatea.

BIDEOA: 
Herri kontsulta-

ren aurkezpena

OROZKOKO HERRI KONTSULTA
“Herritarren parte hartzea ahalik eta altuena 
izatea da gure helburua”
MARIAN BILBAO EREÑO (Areta, 1966) Orozkoko Gure Esku Dago taldeko kidea da. 
Maiatzaren 7rako “Ebatzi Orozko” lemapean antolatu duten autodeterminazioari 
buruzko herri kontsultaren nondik norakoak azaldu ditu.
ERREDAKZIOA I Txabi Alvarado Bañares

“Gure erronka 
ez dago 
‘Bai’ ala ‘Ez’ 
erantzunetan. 
Gure erronka 
herritarren 
parte-hartze 
kopuruan dago”

“Maiatzak 7 
herritar guztiok jai 
giroan ospatzeko 
eguna izatea nahi 
dugu”

“Pentsaera, 
jatorri, ideologia, 
sentsibilitate... 
ezberdinetako 
herritarrak 
gonbidatu nahi 
ditugu parte 
hartzera”

Hiztegi lagungarria 
Adierazgarria (1), esan-

guratsua, nabarmena 
/ Bermatu (2), ziurta-
tu / Jorratu (3), landu / 
Xume (4), sinple 

Eskola  publikoak
“Irakaskuntza publikoa lan handia 
egiten ari da euskara bultzatzeko” 

Irakaskuntza publikoaren 

aldeko apustua da 

zuena. Zerk bereizten 

zaituzte gainontzeko hezi 

guneetatik?

I.R: Aniztasunari ematen 

zaion trataerak eta harrerak, 

gardentasunak, aukera ber-

dintasuna irizpidetzat har-

tzeak... 

I.B: Gure kudeaketa publi-

koa eta gardena da, denona 

eta denontzat. Eskola inklusi-

boa da gure ezaugarri nabar-

menetako bat, ikasleen bere-

zitasun fisiko eta intelektua-

lak aintzat hartzen ditu ahalik 

eta modu egokienean eran-

tzuteko.

Zeintzuk dira eskuartean 

dituzuen erronkak?

I.B: Kultur aniztasuna, mai-

la sozioekonomikoan fami-

lien arteko desoreka, tek-

nologien erabilpena, ohitu-

rak eta harremantzeko erak... 

Aldaketa horiei aurre egiteko 

moldatu behar dira proiek-

tuak eta metodologiak. 

Matrikulazio kanpaina 

abiatu duzue...

I.R: Bai, azken urteetan da-

ramagun dinamika da. Ho-

nen bidez, ziklo guztietako 

ikastetxe publikook irakas-

kuntza publikoaren alde-

ko apustua berresten dugu. 

Kanpaina horretan Zabale-

ko, Urduña Eskola, Lucas Rey, 

Etxaurren Ikastola, Artzinie-

gako Arteko Gure Ama eta 

Zaraobe Institutuak hartzen 

dugu parte. 

Hezkuntza alorrean ema-

ten diren hainbat arazo ere 

lantzen ari zarete...

I.B: Bai, kontuan izan behar 

da azken ikerketen arabera 

umeek  bizitzako denbora-

ren % 14 baino ez dutela ikas-

tetxean ematen. Beraz, fami-

li eta inguruarekin koordina-

zioa eta elkar-ulertzea ezin-

bestekoa da: elkarbizitza, 

ikasketa kooperatiboa, ara-

zoak konpontzeko estrategia 

egokiak irakastea eta hezki-

detza. 

Zergatik da hain garran-

tzitsua hezkidetza?

I.B: Gaur egun dagoen 

emakumeenganako biolen-

tzia maila onartezin hau es-

trukturala da. Zoritxarrez, gi-

zartean errotuta dagoen sis-

temaren ondorioa da. Hezi-

tzaileen ardura da hain beha-

rrezkoa den emakumeen 

aldeko “diskriminazio posi-

tiboa” kontuan izatea: zien-

tzietan, historian, literatu-

ran... Zentzu horretan, ba-

tetik, emakumeen lana az-

pimarratu edo aintzat hartu 

beharra dago, eta bestetik, 

eguneroko jardueretan, es-

pazioen banaketan kasu, ge-

nero ikuspegia oso kontuan 

izan behar da.

Eskola euskalduna da 

zuena. 

I.R: Eskola Publikoak eus-

kararen aldeko hautua egin 

zuen aspaldi. Irakaskuntza 

publikoa euskalduna da, eta 

sekulako lana egiten ari da 

euskararen erabilera bultza-

tzeko, geletan, patioan, ka-

lean... Horri esker ere dago 

txertatuta euskara egunero-

kotasunean zein aipatutako 

mailetan.

IZASKUN BIGURI ETA IÑAKI RODRIGO
Sei ikastetxek osatzen dute Aiaraldeko eskola publikoen 
sarea. Izaskun Biguri eta Iñaki Rodrigo zuzendariek azaldu 
dituzte egungo arazoak eta erronkak.

“Umeek 
denboraren 
% 14 ematen 
dute eskolan. 
Ezinbestekoa 
da familia eta 
inguruaren 
lana ere” 

“Matrikulazio 
kanpainarekin 
irakaskuntza 
publikoaren 
apustua 
berresten dugu”

La  Milagrosa

Hurbila eta berritzailea den 
hezkuntza kooperatiba

Ikasle eta gurasoen trebakuntzarako eskaintza

Aresketa Ikastola 1977az 

geroztik Amurrion dihar-

duen gurasoen hezkun-

tza kooperatiba da. EHIko 

kide izanik, Euskal Herri-

ko Ikastolen metodologia 

eta material propioa sortu 

eta erabiltzen du: Eleanitz 

English, Urtxintxa, Txanela, 

Eki, Liburu Digitalak edota 

Ikasys programa, besteak 

beste. 

Halaber, herritik sortu-

tako ikastola izaki, bertan 

errotuta segitzeko asmoz, 

ekimen ugariren sortzai-

le, bultzatzaile edota par-

te-hartzaile izan ohi da. 

Antolatzen dituzten ekital-

dien artean daude, esate-

rako, Hezkuntza Jardunal-

di Irekiak,  “Haziak” arte era-

kusketa, inauteriak eta dan-

borrada, besteak  beste. 

Ikasleentzat ez ezik gura-

soentzat trebakuntza eskain-

tzea da Laudio Institutuaren 

helburuetako bat. Horrega-

tik antolatu dituzte hiruga-

rrenez “Seme-alaba nera-

beak ulertzen” jardunaldiak. 

Egitasmoaren barruan bi hi-

tzaldi egingo dituzte. Aurre-

nekoa atzo izan zen, sexuali-

tatea naturaltasunez nola jo-

rratu azaldu zuen Amaia Ra-

mirez de Ocariz sexologo eta 

soziologoak.

Gaur, berriz, “Ba al dakite 

gure seme-alabek zailtasu-

nei aurre egiten? Lagundu 

ahal diegu?” galderari eran-

tzungo dio Corina Deusto 

Zuzen zerbitzuko psikolo-

goak. Solasaldia 18:00etan 

izango da Laudioko BHI ikas-

tetxeko erabilera anitzeko 

aretoan, eta irekia izango da.

Aresketa  Ikastola

Laudio  BHI

Nerabeak 
ulertzeko 
gurasoentzat 
hitzaldiak 
egingo dituzte 
aste honetan

Ikastetxeak, 
euskararen aterpe
Hezkuntza eskaintzarekin 

batera areagotu egin dira 

euskaraz ikasteko aukerak  

Aiaraldean. Gaur egun, 19 

hezi gune daude eskual-

dean, eta guztietan gauza 

litezke ikasketak D ereduan, 

3 eskoletan LH eta DBHn B 

eredua soilik egon arren. 

Populazio txikia izanaga-

tik Aiaraldeako 9 herrieta-

tik Arakaldo da eskolarik ez 

duen udalerri bakarra. 

Matrikulazioaren eragina

Matrikulazio datuei erre-

paratuz, ikasle gehienek 

lehenesten dute euskara. 

Hortaz, urte gutxiren buruan 

herritarren %100  izango da 

euskara ulertu eta erabiltze-

ko gai. Horrek eragin posi-

tibo nabarmena izango du 

euskararen normalizazioan, 

egindako ikerketek erabile-

raren igoera handia aurrei-

kusi baitute. Ildo beretik, ain-

tzat hartu behar da etorkizu-

neko gurasoak ere  euskara-

dunak izango direla. 

Arnasgune berriak

Alabaina, ikastetxeetatik at, 

badira hezkuntza komunita-

tean beste hainbat hezitzaile, 

eskolaz kanpoko ekintzetako 

dinamizatzaileak  kasu. Beraz, 

euskara ikastetxeetatik kanpo 

hedatzea izango da hurren-

go urteetako erronka. 

Laudio  Ikastola

“Etapa guztietan eredu berritzaileak 
txertatzeko eraldaketa abiatu dugu” 

Konfiantzaren pedago-

gian lan egiten ari zarete 

Haur Hezkuntzan. Nola?

Pertsonari hezkuntza ibil-

bidean bere buruarengan, 

inguruan eta besteengan 

konfiantza izaten lagun-

tzea da helburua, gaitasu-

nak ahalik eta ondoen ga-

ratzeko.

Zer suposatzen du ho-

rrek?

Edukietan oinarritutako 

hezkuntza-ereduak albo 

batera uztea, eta gaitasune-

tan, konpetentzietan, eta bi-

zipenetan oinarritutako ere-

duetara jotzea.

Konfiantzaren Pedagogia-

ren arabera, “ikaslea ez da 

hutsik dagoen zerbait”, ira-

kasleak edukiz edo gaitasu-

nez bete beharrekoa, ikas-

lea ondo armatuta eta eki-

patuta dago berez. 

Ikastolen munduan badi-

ra batzuk praktika hau mar-

txan jarri dutenak, horien 

artean dago Laudio Ikasto-

la ere. Trebakuntza jasotzen 

ari gara.

Eskoletan gazteen artean 

ematen den jazarpena lan-

tzeko KiVa proiektua abiatu 

duzue. Nola laburtuko ze-

nukete egitasmoa?

KiVa Proiektua Finlandia-

ko Hezkuntza eta Kultura 

Ministerioak finantzatu eta 

Turkuko Unibertsitateak ga-

ratu duen programa da. Era 

honetan Ikastolek eskola-ja-

zarpena prebenitu eta mu-

rriztea da asmoa. 

Proiektuak bi ardatz nagusi 

ditu, prebentziorako lanketa 

egitea eta balizko jazarpena-

ri aurre egitea, horretarako 

protokolo zehatza jarraituz.

Ikastola osatzen dugun 

guztion arteko elkarlana-

ren bitartez aurrera era-

mango dugu egitasmoa, 

bere ideia nagusiak nabar-

mentzen duen bezala, “El-

karrekin jazarpena geldiara-

zi dezagun!”.

Lehen Hezkuntzako Txa-

nela material sorta ere be-

rritu duzue...

 Une honetan, gure eta-

pako metodologia Txanela 

izan arren, etengabeko me-

todologia berritzaileen bila 

ari gara. DBHtik datorren EKI 

ate joka dugu 3.zikloan. LH 

6.mailan hiru hilabetez txer-

tatuko dugu,  eta datorren 

ikasturteari begira ikastur-

te osoan aurrera eraman-

go dugu.

EKI proiektuak DBHko 

metodologia aldatu du, 

ezta?

EKI proiektua euskal cu-

rriculuma, konpetentzien 

garapena eta integrazioa-

ren pedagogia bateratzen 

dituen proposamena da. 

Laudio Ikastolak bizitzako 

egoerei aurre egiten dien 

pertsona konpetentea hez-

tea du helburu, ikaslea bizi-

tzako egoera konplexu eta 

esanguratsuei irtenbideak 

bilatzen lagunduz. 

Zer suposatzen du ho-

rrek?

 Era horretan, ikasleak au-

rretiazko ezagutzaz gain, 

ezagutza berriak eskura-

tzen ditu, eta horietan tre-

batzen da. Horrela, ikasi eta 

menperatzen duten guztia 

modu integratuan mobiliza-

tzen dute, egoerei irtenbi-

dea ematen dietelarik. Ho-

rri Integrazioaren Pedagogia 

deritzo, eta DBHko 1, 2 eta 

3.mailetan dagoeneko ba-

gabiltza lan horretan.

Laudio  Ikastola

ZIORTZA URIARTE, IBABE OLABARRIA ETA IGOR LUJANBIO
Haur, Lehen eta Bigarren Hezkuntzako ikasketa-buruek 
Laudio Ikastolako berrikuntzak azaldu dituzte.

“Eskolako 
jazarpena 
geldiarazteko 
Finlandiako 
Kiva proiektua 
lantzen ari 
gara” 

“Helburua 
hezkuntza 
ibilbidean 
konfiantza 
izatea da”

Arantza Ortiz de Zarate eta 

Leire Robina Virgen Niña es-

kolako irakasleak dira. Berri-

kuntzez lepo hasi dute urtea. 

Webgunea eta metodologia 

dira horren adibide.

Hezkuntza metodologia 

aldatu duzue...

Gizartea etengabe alda-

tzen ari da: komunikabi-

deak, bizimodua, medikun-

tza... Baita hezkuntza ere. 

Beharrezkoa zen metodo-

logia aldatzea, ikasleak neka-

tuta eta gogo gutxirekin dau-

de-eta. Horregatik irakasleak 

trebatu eta “Ulermen ikas-

kuntza” jarri dugu martxan. 

Zer da “Ulermen ikaskun-

tza”?

Galderak erantzutetik gal-

derak sortzera bultzatu nahi 

ditugu ikasleak. Horrela ika-

sitakoa modu autonomo eta 

esanguratsuan erabiliko dute 

testuinguru ezberdinetan. 

Ikaste-irakaste prozesuaren 

erdian kokatzen dugu uler-

mena. Horrekin batera gure 

ikasleak pentsalari eragin-

kor moduan aurkeztea lor-

tzen ari gara. Pentsamendua 

ikasgeletan landu eta hezi li-

teke, eta horretarako hainbat 

estrategia erabiltzen ditugu. 

Curriculuma lantzeko gure 

material propioa dugu, ohiko 

testu liburuak baztertuz. Ho-

rrela eraldatzeko grina piz-

ten dugu haiengan. Aldaketa 

ezin hobea izan da. Ikasleak 

dira haien ikaskuntza-proze-

suaren protagonistak orain, 

irakasleon papera erabat al-

datu dugu. Orain ez diegu 

guk transmititzen informa-

zioa, ikasleak dira ezagupe-

nak lortzen dituztenak euren 

buruei galderak eginez, iraku-

rriz, ondorioztatuz, ikertuz eta 

aztertuz. 

Aurrera begira, zein da 

zuen asmoa?

Berritzen eta hobetzen ja-

rraitzea, geroz eta proiek-

tu aberasgarriagoak sortuz. 

Lortutako emaitzak 2018an 

Miamin egingo den ICOTen 

(International Conference On 

Thinking) aurkeztuko ditugu, 

Ángela Salmonen eskutik. 

Ikasleek galderak erantzun 
ordez sortzeko jauzia    

“Orain ez 
diegu guk 
transmititzen 
informazioa, 
haiek lortzen 
dituzte 
ezagupenak”

Virgen  Niña
Proiektu zabala 
duen eskola irekia
Irekia da Virgen Niña es-

kola, hurbila. Pertsonak 

hezteko helburuarekin tal-

de-lana bultzatzen dute, 

baita sormena, elkarta-

suna, pentsamendu kriti-

koa eta beste hainbat ba-

lore ere. 

Eleanitza, hurbila, inte-

grala eta inklusiboa den 

hezkuntza eskaintzen dute; 

ulermenean eta emozioe-

tan oinarritutako ikaskun-

tza, hain zuzen. Horretara-

ko proiektu bereziak balia-

tzen dituzte, Agenda 21 di-

namika, besteak beste. 

Ikasleen interesa eta 

beharrak aldatu direla iri-

tzita, “Visible thinking” egi-

tasmoarekin eguneratu 

dute metodologia, irakas-

leak zein ikasleak garai be-

rrietarako prestatuz.



9 62. ZENBAKIA /// 2017ko urtarrilaren 26a  /// Aiaraldea

_jendartea

Eneko
Gastaka
POLITOLOGOA

_Hankamotz

Agora-behera

I gandea, goizeko 8:30ak. 
Jaieguna eta eskolara, ho-
nakoan ere ikasgaia jaso-
tzera. Bigarren hezkun-

tzan ohikoa zen nire ingu-
ruan (eta nire baitan ere) “ke-
xati konpultsiboaren” figu-
ra, soluziobideak aurkitzeko 
momentuan patiora atera-
tzen zenarena bilerara joan 
ordez. Atzokoa “deja-vu” mo-
dukoa izan zen. Oraindik as-
matu ez duenarentzat, herri 
galdeketaz ari naiz. Mahaiki-
de gisa lan egiteak perspek-
tiba ona ematen du horrela-
koetan, eta are hobea herria 
bera ezagutzen bada. Galde-
tuz gero, eta maila honeta-
ko prozesuez aritzen banaiz, 
beti defendatuko dut kargu 
publikoek hiritarrei galdetzea 
(hobe galdetzea, gaur egun 
bezala euren kabuz eraba-
kitzea baino). Baina institu-
tuan gertatzen zen moduan, 
badaude beti eztabaida piz-
ten dutenak, eta erabakitze-
ko ardura hartzeko orduan 
sofan etzanda geratzen di-
renak. Lagun batek beza-
la, espero dut igandeko es-
perientziak eztabaida guz-
tiz ixtea, eta partaidetza mi-
nimoaren baldintza bere ho-
rretan mantentzea. Holako 
erreferendumek eta galde-
ketek ez dituzte zertan gizar-
tearen transformaziorako 
osagaiak eraman behar, bai-
na bai erakusten dute kon-
promisoa, nolabait. Hala ere, 
espero dut honek herritarroi 
gure parte-hartzearen ingu-
ruko autokritika sortzeko ba-
lio izatea, ez kudeaketa urria 
eta burokraziaren betiko kri-
tika soilik.

Hilabeteak igaro dira herri gal-
deketa egiteko asmoa adierazi 
zenutenetik. Nolakoa izan da or-
dutik orain arte eginiko proze-
sua?

Azken urteotan hainbat ekin-
tza burutu ostean, joan den ur-
tearen hasieran herritar guztiak 
gonbidatu genituen bilera batera, 
erabakitzeko eskubidearen alde 
egindako adierazpena aurkezteko 
asmoz. Momentu hartatik ekaine-
ra arte helburua zein zen azaldu 
genuen bertan: adierazpenareki-
ko atxikimenduak lortzea. Horre-
kin batera, lortutako atxikimen-
du kopurua adierazgarria(1) izanez 
gero, Herri Kontsulta burutuko 
genuela ere azaldu genuen.

Orozkon hautesle-errolda 
2.000 pertsona ingurukoa da eta 
guk ekainerako 654 atxikimen-
du jaso genituen. Herriko elkarte 
gehienak bertan zeuden ordezka-
tuta gainera. Datu horiek ikusirik, 
balorazioa egin genuen eta He-
rri Kontsulta egiteko behar beste 
babes genuela pentsatu genuen.

Hainbat txokotan egin da dagoe-
neko herri galdeketa. Arrankudia-
ga-Zollon 2014an egin zen. Galde-
keta segida horri jarraipena ema-
tea da zuen asmoa?

Arrankudiaga-Zollok eta Etxarri 
Aranatzek 2014an herri Kontsul-
ta egin zutenetik hona, beste hain-
bat herritan ere egin izan da: Dima, 
Ispaster, Aramaio, Goierri…  Bakoi-
tzak erabaki du bere momentu-
rik aproposena zein izan den. Egia 
esan ezberdina da herri bakoitza-
ren errealitatea, eta horrek bere 
garrantzia du galdeketa egiteko 
momentu egokia zein den erabaki-
tzerako orduan. 

Kontua ez da galdeketa besterik 
gabe egitea. Gure ustez garrantzi-
tsuena herritarren parte-hartzea 
ahalik eta altuena izatea da. Bada-
kigu hori ez daukagula bermatu-
ta(2), baina aldez aurretik herrita-
rren babes minimoa izan ezean, 
zaila da parte-hartze altua aurrei-
kustea; eta, ondorioz, galdeke-
ta egiteko baldintza minimoak be-
tetzea.

Gure erronka ez dago “Bai” ala 
“Ez” erantzunetan. Gure erron-

ka herritarren parte-hartze kopu-
ruan dago.

 Herritar ugariren inplikazioa 
lortu duzue egitasmoa aurrera 
eramateko. Parte hartze handia 
espero duzue?

Ez da erraza aldez aurretik he-
rritarren parte-hartzea nolakoa 
izango den esatea. Esan dezake-
guna orain artekoa da, eta horre-
tan herritarrek izan duten erantzu-
na oso ona izan da. 2015ean egin 
genituen oihaletan 520 herritar el-
kartzea lortu genuen, eta horrek 
biztanleen % 20 inguru suposa-
tzen du.

Lehen aipatu bezala, iaz 16 ur-
tetik gorako 654 herritarren atxi-
kimendua lortu genuen (hautes-
le-erroldaren % 30 inguru). Beraz, 
nahiz eta oraindik hainbat herrita-
rrengana heldu behar dugula ja-
kin; hau ikusirik, gero eta herritar 
gehiagok parte hartzen duela esan 
dezakegu.

 Maiatzaren 7an izango da kon-
tsulta. Lan asko geratzen zaizue 
ordura arte egiteko? 

Lau hilabete geratzen dira, bai-
na hilabete biziak izango dira segu-
ru aski. Lan ugari izango dugu eta 
hainbat motatakoak. Alde bate-
tik, protokoloak berak eskatzen di-
tuenak: mahaian nor egongo den 
zehaztea, galdera zein izango den 
erabakitzea, lan taldeak osatzea… 
Bestetik, kontsultaren egunera 
arte egingo ditugun ekintzak an-
tolatzea: hitzaldiak, hormen mar-
gotzea, herritarrek parte hartu 
ahal izateko ekintzak... eta, azkenik, 
maiatzaren 7an bertan egingo di-
tugun ekintzak antolatu.

Maiatzak 7 herritar guztiok jai gi-
roan ospatzeko eguna izatea nahi 
dugu.

Herri Kontsulta eginda, zer?
Momentu honetan, hemendik 

maiatzera arteko plangintza eta 
kontsultaren eguneko egitaraua-
ren antolaketan gaude zentratu-
rik. Gure helburua epe laburrera 
maiatzaren 7a da eta horretan ja-
rriko ditugu gure indar guztiak.

Behin kontsulta eginda, hortik 
aurrerako kontuetan hasiko gara 
pentsatzen. Baina oraingoa ez da 
horretan sakontzeko momentua.
Argi eduki behar dugu herritarren 
laguntza beharrezkoa dela hone-
lako ekintza batek eskatzen duen 
azpiegitura aurrera ateratzeko. 
Herritar guztiena. Horixe delako, 
hain zuzen ere, helburua: pentsae-
ra, jatorri, ideologia, sentsibilita-
te… guztietako pertsonak elkartu 
eta denona den erabakitzeko es-
kubidea gauzatu ahal izatea.

BIDEOA: 
Herri kontsulta-

ren aurkezpena

OROZKOKO HERRI KONTSULTA
“Herritarren parte hartzea ahalik eta altuena 
izatea da gure helburua”
MARIAN BILBAO EREÑO (Areta, 1966) Orozkoko Gure Esku Dago taldeko kidea da. 
Maiatzaren 7rako “Ebatzi Orozko” lemapean antolatu duten autodeterminazioari 
buruzko herri kontsultaren nondik norakoak azaldu ditu.
ERREDAKZIOA I Txabi Alvarado Bañares

“Gure erronka 
ez dago 
‘Bai’ ala ‘Ez’ 
erantzunetan. 
Gure erronka 
herritarren 
parte-hartze 
kopuruan dago”

“Maiatzak 7 
herritar guztiok jai 
giroan ospatzeko 
eguna izatea nahi 
dugu”

“Pentsaera, 
jatorri, ideologia, 
sentsibilitate... 
ezberdinetako 
herritarrak 
gonbidatu nahi 
ditugu parte 
hartzera”

Hiztegi lagungarria 
Adierazgarria (1), esan-

guratsua, nabarmena 
/ Bermatu (2), ziurta-
tu / Jorratu (3), landu / 
Xume (4), sinple 



Aiaraldea ///  2017ko urtarrilaren 26a /// 62. ZENBAKIA 10

Txani
Rodriguez
IDAZLEA

_Kamerinoa

Irrintziaren 
oihartzunak

L audioko institutuan 
ikasi zuen Iratxe Fres-
nedak. Egun, EHUko 
Ikus Entzunezko ko-

munikazioko irakaslea da arri-
gorriagarra. Zinemaldiaren 
azken edizioan kritika apar-
tak jaso zituen filma bat aur-
keztu zuen: “Irrintziaren oihar-
tzunak”. Dokumental horre-
tan Mirentxu Loyarteren figu-
ra liluragarria berreskuratzen 
da, bai eta nafarrak zuzendu-
riko ‘Irrintzi’ filmaren ausardia 
eta kalitatea azpimarratu ere. 
Zinemagintzan aitzindari izan 
zen emakume indartsu hori. 
Izan ere, Loyarteren lehen lana 
Espainiako Zinematografia Zu-
zendaritza Nagusiak saritu 
zuen, baina gero, egoera politi-
koaren eraginez, ez zen ia inon 
estreinatu. 

Hala eta guztiz ere, aitzindari 
honen izena ezezaguna zitzai-
gun. Bere lana itzalpean ze-
goen, isil-isilik Euskadiko Zine-
matekan. Bere irrintzia, mutu. 
Behin bere obraren balioa eza-
gututa, ulergaitza suertatzen 
zaigu ikusezintasun hori. 

Hori dela eta, interesgarria 
da oso “Irrintziaren oihartzu-
nak” pelikula: Loyarteren obra 
eta memoria aztertzen da oso 
modu dotore, orijinal eta era-
kargarrian. Eta, nolabait, gal-
dera baten aurrean kokatu gai-
tu gaitu Fresnedak: nola da 
posible emakume honen ize-
na hain ezezaguna izatea? Ba-
liteke, neurri batean, erantzu-
na galderan bertan topatzea.  
“Irrintziaren oihartzunak”, edu-
ki handiko eta kalitatezko zi-
nema.

_jendartea

Apirilaren 6an iritsiko da “Tti-
pi-ttapa, ttipi-ttapa...Korrika!” 
oihu ezaguna Aiaraldera. Enkar-
terriak atzean utzita sartuko da 
eskualdean, eta Artziniegatik iga-
roko da 14:27ak aldera. Ondoren, 
Gordexola aldera abiatuko da.

Apirilaren 7an, aldiz, Urduñara 
iritsiko da 7:38ean, eta hainbat 
herri zeharkatuko ditu: Amurrio 
(8:52), Arespalditza (9:11), Amu-
rrio berriz (10:01), Orozko (11:50),  
Laudio (12:45), Arakaldo (13:13) 
eta Arrankudiaga (13:20) euska-
raren aldarriz jantzi eta gero Arri-
gorriagara abiatuko da.

Martxoaren 30ean abiatuko 
da Otxandiotik euskararen alde-
ko ekimen mugikor erraldoia, api-
rilaren 9an Iruñean amaitzeko.

“BatZuk”
“BatZuk” da AEKk Korrikaren 

20. ediziorako hautatu duen lema. 
“Bat” eta “zuk” hitzen arteko joko 
bat egiten du. Modu horretan, 
norbanakoak animatu nahi izan 
dituzte “euskararen munduekin 
“bat egitera. 

Abestia ere plazaratu dute da-
goeneko: “Zirkorrika” izenarekin. 
Uxue Alberdik jarri dizkio musikari 
hitzak eta Xabier Zabalak musika.

 Sortzaileak omenduko dituzte
Korrikaren sortzaileak izango 

dira 20. edizio honetako omen-
duak. “20.Korrikak omendu nahi 
ditu orain dela 37 urte Korrikaren 
lekukoa eskuz esku abiarazi zu-
ten haiek”, azaldu dute antolakun-
tzatik, gaur egun Korrika “euskal 
kulturaren eta euskararen erre-
ferente” bilakatu dela iritzita. 

Korrika kulturala, martxoan
Baina korrikaz gozatzeko ez da 

apirilera arte itxaron beharko. 
Martxotik aurrera hainbat eki-

men egingo dira eskualdean, Ko-
rrika kulturalaren eskutik. 

Laudio eta Amurrioko AEKko 
kideak hainbat egitasmo(1) pres-
tatzen ari dira programa horre-
tan txertatzeko(2): mendi martxak, 
“bertso-korrika”, diaporamak, an-
tzerkiak... denetariko ekintzak, ko-
rrika egin baino lehen euskararen 
aldeko pausoak emateko. 

Egunsentian iritsiko da Korrika Amurriora, ondoren Aiara, Orozko eta Laudio zeharkatzeko. Argazkia: aiaraldea.eus

Korrikaren 
sortzaileak 
izango dira 
aurtengo 
edizioko 
omenduak

Martxoaren 
30ean abiatuko 
da Korrika 
Otxandiotik, 
baina Korrika 
Kulturalak  
ekintza ugari 
ekarriko ditu 
eskualdera 
hilabete 
lehenago  

Hiztegi lagungarria 
Egitasmo(1), ekimen, proiektu / 

Txertatu(2), sartu

ERREDAKZIOA I Txabi Alvarado Bañares

Apirilaren 6an eta 7an igaroko 
da Korrika Aiaraldetik

Bi egunetan igaroko da Korrika Aiaraldetik. Irudia: aiaraldea.eus

Bi txanpatan igaroko da Korrikaren 20. edizioa Aiaraldetik. Apirilaren 6an (osteguna) 
Artziniega bisitatuko du, eta hurrengo egunean bertaratuko da Amurrio, Aiara, Orozko 
eta Laudiora, ondoren Arrigorriagarantz abiatzeko. 

MUSIKA

“Gospel abeslariei eginiko 
omenaldi oso xume bat da 
nire bigarren lana”
Bere bigarren diskoa argitaratu du ELENA RIBADO 
UGARRIZAk (LAUDIO, 1964). Gospel generoa jorratu 
du diskoan, hainbat abestiren bertsioak eginez. 

ERREDAKZIOA I Txabi Alvarado Bañares  

Argitaratzen duzun bigarren 
diskoa da honakoa. Zertan ez-
berdintzen da lehenengotik?

Hainbat gauzetan. Bigarren 
disko honek gospela jorratzen 
du. Argitaratu nuen lehen lana, 
aldiz, oso anitza zen. Bazuen 
euskal folklorean oinarritutako 
zati bat, eta baita musika klasi-
kora edota amerikarrera bidera-
tutako beste atal bat ere. 

Zer nolako gospela topatu 
daiteke diskoan?

Laneko abesti guztiak dira 
gospel kanta tradizionalen ber-
tsioak. Entzuteko atsegina suer-
tatzea izan da nire helburua. 

Noiz sortu zitzaizun abeste-
ko grina? 

Ez dakit zer den abestera bul-
tzatzen nauena. Baliteke beha-

rrizan bat izatea, besterik gabe. 
Beti izan dut gustuko gospela, 
eta banuen musika genero hori 
probatzeko gogoa. Beti mire-
tsi izan ditut gospel ahotsa du-
ten emakumeak, sentimenduak 
transmititzen eta ileak tente jar-
tzen dakitenak. Eurentzat egi-
niko omenaldi oso xume bat da 
diskoa. CD honetan nire alaba 
estreinatu da abeslari gisa. Nire 
senarrak ere kantatu du.

Zer nolako harrera jaso du la-
nak?

Diskoa harrera ona izaten ari 
da jendearen partetik. Laudion 
eskuratu daiteke, Zuhaitza liburu
-dendan eta Distira argazki-den-
dan. Okondon, aldiz, Ventilla ta-
bernan erosi daiteke. Web-gu-
nea dut baita: www.elenaribado-
miwep.es. 

Gospel musika jorratzen du Elena Ribado Ugarrizak diskoan. Argazkia: aiaraldea.eus

35 urte bete dira Aiaraldeko 
Bertso-eskola (AIEBE) sortu zene-
tik. Arabako lehen bertso eskola 
izan zen, Gasteizkoarekin batera. 
“Xabier Amuriza etorri zitzaigun 
eskolako lehen saiora, bertsoen 
nondik norakoak azaltzera”, oroi-
tu du Pedro Mari Bizkarguenaga 
Romerok. 

Bi irakasle izan zituzten gero es-
kolan, baina lokalez aldatzearekin 
batera erabaki zuten gidari gabe 
aritzea. “Ostiralero eskola teori-
ko bat egiten genuen. El Tunele-
ra joaten ginen gero afaltzera, eta 
bertan egiten genuen saio prak-
tikoa, afalostean”. Horregatik da 
horren leku esanguratsua jatetxe 

hori. “Ostiralero errepikatzen ge-
nuen eskema bera, 10 urtez ez ge-
nuen inoiz huts egiten, ondo pasa-
tzen genuenaren seinale”.

Hiru aiaraldear txapelketan
Hamar-hamabi urte iraun zuen 

eskola hark. Ondoren etorri zen 
belaunaldi aldaketa. Gaur egun 
osasuntsu dago AIEBE. Bertso-es-
kola horretan trebatutako hiru aia-
raldear arituko dira aurtengo Ara-
bako Txapelketan: Izar Mendigu-
ren, Asier Rubio eta Serapio Lopez. 
Otsailaren 5ean hasiko da Txapel-
keta, eta martxoaren 11n bisitatu-
ko du Laudio, finalerdietako biga-
rren itzulian.

Aiaraldeko Bertso Eskola 
omendu dute Arabako 
Txapelketaren aurkezpenean

Larunbatean egin zuten aurkezpena. Argazkia: Arabako Bertsozale Elkartea

ERREDAKZIOA I Txabi Alvarado Bañares

Goya sarietarako hautatu dute 
Agurtzane Intxaurragaren 
“Teresa eta Galtzagorri” filma

Animaziozko pelikula da “Teresa eta Galtzagorri”. Argazkia: Dibulitoon

Otsailaren 4an banatuko diren 
Goya sarietarako hautatu dute 
Agurtzane Intxaurraga orozkoa-
rraren filma berria: Teresa eta 
Galtzagorri. 

Animaziozko Filma Onenaren 
saria lortzeko lehiatuko da peli-
kula hori, Ozzy eta Psiconautas, 
niños olvidados lanekin batera.

Galtzagorri baten eta Teresa ize-
neko neska baten arteko abentu-
rak kontatzen ditu pelikulak. 

Intxaurraga arduratu da isto-
rioa idatzi eta filma zuzentzeaz, 
Irungo Dibulitoon ekoiztetxeare-
kin. 

Otsailaren 3an estreinatuko da 
lana zinema aretoetan.

ERREDAKZIOA I Txabi Alvarado Bañares

Txetxu Urkijo
ZINEMA

_kultur leihoa

Silencio
Zuzendaria: Martin Scorsese 
Herrialdea: Estatu Batuak
Aktoreak:  Andrew Garfield, 
Adam Driver, Liam Neeson, 
Ciarán Hinds, Issei Ogata...
Iraupena: 159 minutu

Aste honetan Martin Scorse-
se zinemagile amerikarraren 
azken pelikula gomendatu nahi 
dizuet. Ez da, ezta hurrik eman 
ere, lan erraza “Silence” (2016) 
hau. Izan ere, Scorseseren ize-
na beste zine mota batekin lotu 
izan dugu beti. 

Zinta honetan, indar izugarria 
duten irudiak daude ere, peliku-
lak planteatzen duen hausnar-
keta da zinez funts handia due-
na. Hau honela, fisikoa baino, 
film metafisikoa dela esan dai-
teke. Pelikula aspergarri baten 
aurrean gaudela pentsarazi die-
zaguke horrek, are gehiago zin-
ta luzea dela kontuan harturik. 
Baina ezin esan hala denik. Nire 
uste apalean behintzat, sano in-
teresgarria den lana dugu hau.

Taldekide baten bila Japoniara 
joango diren bi jesuitek gorriak 
ikusiko dituzte, eurentzako ere-
mu arrotza den batean gainera, 
euren sinesmenak direla eta. 
Zuzendariak berak dioen beza-
la, fedea berreskuratzeko fedea 
galduko duen apaiz baten gora-
beherak kontatzen dizkigu peli-
kula honek.

Orozkoko Donibane aretoan 
proiektatuko da filma, urtarri-
laren 29an (igandea), 19:00etan.

_kultura

[ BIDEOA ] Mara Feat. Milay: “Mara Feat. Milay” proiektua aurkezten ari 
dira Mikel Ayllon idazle laudioarra eta Igor Arzuaga musikari aretarra. 
Euskal Herriko hainbat txokotan aritu dira musika eta literatura 
uztartzen dituen ikuskizun hori plazaratzen. 

Arabako lehen pilota epaile 
emakumea zara.

Arabako lehena, bai. Edozein 
modalitatetan izan naiteke epaile: 
eskukoan, palakoan, zesta-pun-
takoan, frontenisekoan... Bizkaian 
badago beste epaile bat, eta Gi-
puzkoan ere badaudela esango 
nuke. 

Zaila izan al da epaile izatera 
iristeko bidea?

Betidanik ibili naiz frontoian. Pi-
lotari gisa(1) hasi nintzen eta en-
trenatzaile moduan egon naiz 
gero. Beti izan ditugu arazoak 
epaileekin, Gasteizetik etortzen 
zirelako, eta batzuetan epailerik 
gabe jokatu behar izan dugu ho-
rren ondorioz. 

Hori dela eta, iaz proposatu zi-
daten epaile gisa aritzea. Pro-
batzeagatik animatu nintzen. Bi 
saioko ikastaro bat egin nuen ho-
rretarako, eta irailean hasi nin-
tzen partiduekin.

Zer moduz moldatzen zara?
Ondo, pozik nago, momentuz. 

Batez ere Aretan aritu naiz. Osti-
ralero egiten dira pilota partidak, 
eta ia beti bertaratzen naiz fron-
toira. Txikiekin ere pare bat aste-
buruetan aritu naiz. 

Zertan datza epailearen jar-
duna?

Pilotarien datuak bildu behar 
izaten ditugu lehenbizi, eta epaile 
lanak egin gero. Ez da zaila, bai-
na gatazkak(2) egon ohi dira.  Beti 
dago kexatzen den pertsonaren 
bat, tantoren bat arraroa suer-
tatzen baldin bada eta zalantza 
sortzen baldin bada. Baina inoiz 
ez dut arazorik izan. 

Emakumea izateagatik arazo-
rik izan al duzu?

Behin gizon batek komenta-
rio bat egin omen zuen, umeen 
partidu batean epaile gisa nenbi-
lelako. Baina epailea autoritate 
bat da frontoian, eta beti egoten 
da berarekiko errespetua. Arazo 
gehiago izan ditut pilotari bezala 
epaile gisa baino. Emakume pilo-
tariak beti egoten gara bigarren 
maila batean. 

Baduzu jokalari gisa 2017ra 
begirako erronka berezirik?

Trinketean jokatzen nago orain, 
bikote mistoekin jokatzen dugu. 
Bi partidu egin ditugu momentuz. 
Irabazi egin dugu bat, eta galdu 
bestea. Euskal Herriko irekiarekin 
hasiko gara orain. Gure asmoa da 
partiduak jokatzea, baina balite-
ke tokietara mugitzeko zailtasu-
nak izatea, gure familian badau-
delako beste pilotari eta pala jo-
kalari batzuk.

Nire asmoa da eskualdean 
epaile moduan aritzea. Uda par-
tean baliteke Gasteizera ere joa-
tea, partidu asko egiten baitira 
garai horretan hirian. Uste dut 
garrantzitsua dela emakumeak 
lan hau egiten ikustea. Epaileak 
beti izan dira 40-50 urtetik gora-
ko gizonezkoak. Horregatik uste 
dut positiboa dela emakume gaz-
teak ikustea lan horretan, modu 
horretan gehiago animatu daitez-
keelako.

Torneoa hasi zenean pilo-
tariak harritu egiten ziren 
ni epaile gisa ikusita, gaz-
tea eta gainera ema-
kumea naizelako. Bai-
na lan bat da, eta edo-
nork egin dezake.

Urteak daramatza-
zu pilotaren mun-
duan. Noiz hasi 
zinen?

7-8 urte nituela hasi nintzen pi-
lotan jokatzen. Hamar urte bete 
arte aritu nintzen. Orduan esan 
ziguten eskupilotan ez zegoela 
guretzako tokirik eta palara pa-
satu behar ginela. Orduz geroz-
tik aritu naiz palan jokatzen, eta 
lau urte daramatzat jada entre-
natzaile lanetan. 

Zergatik esan zizueten esku-
pilotan ez zegoela emakumez-
koentzako tokirik?

Mutilek berez indar gehiago du-
telako eta “mutilen kirola” izaten 
jarraitzen duelako. Ez omen zeu-
den lehiaketa bat sortzeko adi-
na emakume pilotari. Baina ema-
kumezko guztiak palan jokatzera 
bidaltzen badituzte inoiz ez dira 
emakumezko pilotariak egongo. 
Bizkaian ezagutzen ditut eskupi-
lotan aritzen diren emakumeak, 
eta liga propioa dute. Baina Ara-
ban konpontzeko dago oraindik 

hori. 

_kirola
HERRI LASTERKETA

Igande honetan 
izango da X. 
Laudio Herria Herri 
Lasterketa

 

ERREDAKZIOA I 
Igande honetan (urtarrilak 29) 

egingo da Laudio Herria Herri Las-
terketaren X. edizioa. 

Hamargarren edizioa izango du 
aurten Laudio Herria Herri Laster-
ketak. Basalarrina eta Euskarri el-
karteek antolatzen dute proba, EH 
Kirola eragilearekin elkarlanean. 
Krossa 11:30ean abiatuko da La-
muza plazatik, eta 10 kilometroko 
ibilbidea osatu beharko dute korri-
kalariek. 

Izena emateko bi modu aurkez-
tu dituzte: Olympus kirol dendara 
bertaratzea edo www.herrikrossa.
eus webgunean apuntatzea. Ostira-
la (urtarrilak 27) baino lehen egiten 
dutenek 12 euro ordaindu beharko 
dituzte. Egunean bertan animatzen 
direnek, aldiz, 15 euro.

PILOTA
“Uste dut garrantzitsua dela emakumezkoak 
epaile lanak egiten ikustea”
Arabako emakumezko lehen pilota epailea da MARIA SANCHEZ MADOZ (Areta, 
1996). Irailean hasi zen lan hori egiten, eta pala jokalari eta entrenatzaile gisa ere 
aritzen da. 7-8 urterekin hasi zen eskupilotan jokatzen. 

ERREDAKZIOA I Txabi Alvarado Bañares

“Epaileak beti 
izan dira 40-50 
urtetik gorako 
gizonezkoak. 
Horregatik uste 
dut positiboa 
dela emakume 
gazteak ikustea 
lan horretan”

“7-8 urte bete 
genituenean 
esan ziguten 
eskupilotan 
ez zegoela 
emakumeentzako 
tokirik, eta palan 
jokatzera bidali 
gintuzten”

“Arazo gehiago 
izan ditut pilotari 
bezala epaile gisa 
baino. Emakume 
pilotariak beti 
egoten gara 
bigarren maila 
batean” 

Hiztegi lagungarria 
Gisa(1), moduan / Ga-

tazka(2), konflikto 

ARKU TIROA

Amurrion izango 
da Euskadiko arku 
tiro lehiaketa, 
larunbatean

 

ERREDAKZIOA I 
Arku tiroaren Euskadiko biho-

tza izango da larunbatean (urta-
rrilak 28) Amurrio. Bi txapelketa 
garrantzitsu jokatuko dira Bañue-
ta kiroldegian goizeko bederatzie-
tatik aurrera: Euskadiko Absolutu-
ko Lehiaketa Indibidualaren XXVII. 
edizioa eta Taldekako Aretoko Eus-
kadiko IX. Lehiaketa. 

Bi modalitate egongo dira: arku 
kurbatuena eta arku konposatue-
na. Arku tiroaren presentzia ez da 
larunbat honetara mugatuko. Ur-
tean zehar ugariak dira Amurrio-
ko Arku Kirol Taldeak antolatzen 
dituen tailer, ikastaro eta lehiake-
tak, nagusi zein haurrei zuzendu-
takoak.  

_kirola

[ARGAZKI GALERIA] Matxinkorta Mendi Taldea: Matxinkorta 
mendi taldea aurkeztu zuten igandean Arrankudiaga-Zollon. Hamar 
kilometroko ibilaldi bat egin zuten lehenbizi, eta herri bazkaria egon 
zen gero, Gizarte Etxean.   Argazkia: Matxinkorta mendu taldea

HOCKEY

Espainiako Areto Hockey Txapelketaren sektore fasea 
jokatuko da Laudion asteburuan

Espainiako Areto Hockey Txa-
pelketaren sektore fasea joka-
tuko da larunbatean eta igan-
dean Laudioko La Granja kirolde-
gian. 13:30etatik 17:30etara izan-
go dira partidak larunbatean, eta 
10:00etatik 14:00etara igandean.

Bost talde lehiatuko dira guzti-
ra: Salduie (Aragoiko bigarrena), 
Aridamar (Kanariar Uhartetako 
bigarrena), Sardinero (Kantabria-
ko bigarrena), Athletico San Se-

bastián (Euskadiko lehengoa) eta 
Ganbegi (Euskadiko bigarrena). 

Laudioko taldeko (Ganbegi) ki-
deek adierazi dute fase honetan 
garaipena lortzea izango dutela 
helburu, baina aitortu dute “zaila” 
izango dela. “Athletico San Sebas-
tianen aurka jokatu eta galdu egin 
genuen iragan astean, baina saia-
tuko gara oraingo honetan irabaz-
ten”, adierazi du taldeko kidea den 
Hector Borgek. 

ERREDAKZIOA I Txabi Alvarado Bañares

SOKATIRA

“Neska-mutil berriak 
behar ditugu taldea 
aurrera ateratzeko”
Bizindar sokatira taldean dago AINTZANE 
LAFRAGUA URETA (Artziniega, 1986). Taldea ez 
dago bere garairik onenean, kide berrien premia du.

ERREDAKZIOA I Izar Mendiguren Cosgaya

Euskal Herriko Sokatira txa-
pelketan parte hartu zenuten 
abenduan. Zelan joan zen?

Ez zen nahi bezain ondo joan 
egia esan. Sei talderen artean 
bosgarren geratu ginen, nahiz 
eta laugarren postua oso urrun 
ez ikusi. 

Artziniegako frontoian jokatu 
zen norgehiagoka. Sokatira ki-
rol errotua al da Aiaraldean?

Ez. Oraintxe bertan gu gara 
talde bakarra. Orain dela urte 
batzuk Laudion, Aretan, Oroz-
kon eta Amurrion bazeuden tal-
deak, baina desagertu egin zi-
ren. Argi dago ez dela jarraitzai-
le asko duen kirola, ez Aiaral-
dean ez inon.

Zein izango da zuen aurten-
go helburua?

Jende faltagatik aur-
ten helbururik gabe 
gaude. Izan ere, bost 
lagun hasi ginen bai-
na hainbat arrazoi 
medio 3 geratu 
gara. 

Fitxaketa pre-
mian zaudete, 
beraz. 

Bai. Premian 
gaude dagoen 
emakume talde 
bakarra de-
lako, baina 

mutil taldea ateratzea ere gus-
tatuko litzaiguke.Sokatiran ari-
tzeko neska-mutilak behar ditu-
gu Bizindarrek aurrera egiteko. 
Bestela, pena handiz agur esan 
beharko diogu Bizindar taldeari. 
Animatu, beraz. Kirol polita da 
nahiz eta gogorra izan. Norbait 
gogotsu badago Artziniegako ki-
roldegira hurbil dadila konpro-
misorik gabe, edo  txanuski@

hotmail.com-era mezua bi-
dalita informazio guztia 

emango diogu.

Ganbegiren partidu baten irudia.

_Herriko plaza

Ainhoa
Zoorionak Ainhoa! 15 urte azke-

nean!  Maite zaitugu begetal :)
Zure lagun kañeroak

Aita eta Onintze
Zorionak aita eta Onintze! Egun 

zoragarria izan ezazue! Muxu bana!
Etxekoak

Edorta
Zorionak Edorta! Asko maite zai-

tugu! Muxu bana!
Aita, ama eta Kamil

Izaro
Mila kilo zorion kuadrilako sor-

gintxoari!!
Zure kuttunen partez

Jurgi
Zorionak Jurgi! Besarkada bat 

zure gurasoen eta senideen partez!
Gurasoan eta familia

_denborapasak

DENBORAPASEN SOLUZIOAK
Sudoku, hitz-gurutzatu eta hitz gezidunen soluzioak web-gunean 
ikusgai: http://www.aiaraldea.eus/users/denborapasak

ZAILAERRAZA

GALTZAGORRIAK
02.19-03.20
Kontuz ibili zaitez beherapenekin, ez 
baita dena dirudiena bezain ona! Ira-
garkiak kritikoki aztertzeak azale-
tik harago heltzea ahalbidetuko dizu, 
eta horrek etorkizuneko nobeda-
deen aurrean hobeto moldatzen la-
gunduko zaitu. 
 

LAMIA
04.21 - 05.20
San Blasak dira txerri azokaren 
azkena, baina beste gauza askoren 
hasiera! Nahiz eta orain neguko 
hotz giroaz inguratuta egon gertu 
dugu udaberria. Urtu daitezela zure 
arazoak elurra bailiran eta landatu 
konponbideen haziak!
 

BASANDERE
06.21 - 07.20
Ideia asko dituzu buru barnean eta 
momentu egokia aukeratu behar-
ko duzu kanporatzeko. Esan beldu-
rrik gabe eta ozen sentitzen duzu-
na. Besteek diotena zure ikuspuntua 
aberasteko eta ez zapaltzeko erabili. 
Ez izan beldurrik!

JENTILAK
08.22 - 09.22
Zure azken trena heldu delakoan de-
netarik egin nahi duzu urte berri ho-
netan. Aldez aurretik antolatuta dau-
kazu dena, baina askotan ustekabea-
ri utzi behar zaio lekua, ezustekoan 
harrapatuko zaituen momentu ikara-
garriaz ahalik eta gehien disfrutatu 
ahal izateko!

MARI
10.23 - 11.22
Gabonak joan dira, gertu bizi ez dire-
nak agurtzeko garaia heldu da. Kan-
poan daudenak dira garai hauek be-
reziago bihurtzen dituztenak euren 
presentzia oparitzen digutenean. 
Opari berdina egiezu gelditzen diren 
364ko egunetako batean!

SUGAAR
12.20 - 01.19
Berri txarrak ez dira munduaren 
amaiera. Arazo guztiak larritzat badi-
tuzu, benetako berri txarra heltzean 
aurrekoa denbora galtze hutsa irudi-
tuko zaizu. Ez iezaiezu arazoei behar 
baino arreta gehiago eskaini.

TARTALO
01.20 - 02.18
Oporrak joan direnean ez dago la-
nean gogor eta kementsu ez ari-
tzeko aitzakiarik. 2017 zure urtea 
izan daiteke, baina ez ezazu zure 
burua engainatu botere guztia pa-
tuari utzita. Esfortzu ezak ez du 
zortea erakartzen.

HERENSUGE
03.21-04.20
“Aldapan gora, pausorik 
pauso…” urte berria gaizki hasi 
arren pausoz pauso hilabeteak 
menderatuko dituzu, hasiera 
latzak ez baitira berdin bukatzen. 
Zure buruarengan konfiantza 
irabazteko aprobetxatu!

BASAJAUN
05.21 - 06.20
Gaur egungo gizartea munduko 
arazo guztien errudun ikusten 
duzu, baina ez duzu zure burua 
talde horren barruan sartzen. 
Hortaz, ez zara inoiz errealitateaz 
jabetuko, eta ez duzu egoera hori 
aldatzeko pausorik emango!

GAUEKO
07.21 - 08.21
Aspertuta egotea ez da beti 
txarra. Asperraldiak askotan 
begiak zabaldu eta gure aisia 
nola aprobetxatu behar dugun 
irakasten digu, eta batzuetan 
barne-gatazkak konpontzeko 
balio digu. Eskua luzatu momentu 
horiei!

AKERBELTZ
09.23 - 10.22
Gabonetan familiarekin pasatzen 
duzun denbora estimatzen 
duzu, gertu sentitzen duzulako. 
Hunkidura hori ugaritu dezakezu 
maite dituzunekin aisia 
konpartituz. Ez utzi gerorako orain 
adierazi diezaiekezuna.

ZIRIPOT
11.23 - 12.20
Ez mespretxatu gizendutako ki-
loak, loditu duzuna poztasunean 
ere irabazi duzu. Aurten egin diz-
kizuten opari gehienak ez dira ma-
terialak izan. Saiatu loditu zaituen 
zoriontasun hori ez galtzen.

_horoskopoa

_agurrak  Bidali zorion agurra egunkaria@aiaraldea.eus helbidera otsailaren 3a baino lehen. Interneten zuzenean argitaratu ditzakezu aiaraldea.eus-eko komunitatean.

_irakurlearen txokoa

01.28
LARUNBATA
08:00 URDUÑA
MENDI TXANGOA
Txarlazo-Bedarbide- 
Iturrigorri
Lendoñogoiti

09:00 AMURRIO
ARKUA
Euskadiko Arku 
Txapelketa
Bañueta kiroldegian

09:30 LAUDIO
FEMINISMOA
Aiaraldeko neska/trans 
gazteon topaketak
Basalarrina

10:00 LAUDIO
ELIKAGAI BILKETA
Tindufeko errefuxiatu 
kanpamentuetarako
Supermerkatuak

17:00 LAUDIO
MUS TXAPELKETA
Elkartasun II. Mus 
Txapelketa
Tolo taberna

19:00 URDUÑA
ADRATAN 
JARDUNALDIAK
Urduña XX. mendearen 
erdialdean
Alhondegia

20:00 AMURRIO
ANTZERKIA
El florido pensil: Niñas
Amurrio Antzokia (12 €)

20:00 AMURRIO
KONTZERTUA
RDT eta Etnia
Burubio kulturgunea

22:00 LAUDIO
BAKARRIZKETA 
Juan Carlos Córdoba eta 
DJ Ruba
Sorgin taberna

01.29
IGANDEA

10:30 LAUDIO
KIROLA
Laudioko X. Herri 
Lasterketa
Lamuza plaza

12:00 eta 18:30 LAUDIO
ANTZERKIA
“Arsenico por compasión”
Oihala Zabaltzen 
taldearen eskutik
Lanbide Heziketa

19:00 LAUDIO
KONTZERTUA
San Roke Musika Banda
San Pedro eliza

01.30
ASTELEHENA

18:30 AMURRIO
AUZO BATZARRA
Larrabe
Udaletxea 

18:00 LAUDIO
UDAL BILERA
Martxoak 8ko egitaraua 
osatzeko deialdia
Erabilera anitzeko aretoa

01.31
ASTEARTEA
17:30 ARTZINIEGA
IPUIN KONTALARIA
Olagarro txikia
Liburutegia

18:30 AMURRIO
AUZO BATZARRA
Landako
Udaletxea

02.01
ASTEAZKENA
16:30 LAUDIO
ZINEFORUMA
Emakumeen jakintzak
Solastiar, Jakaranda eta 
Avillok antolatuta
Kultura Etxea

_agenda

_ezin galdu

01.26
OSTEGUNA
09:30 LAUDIO
ODOL EMATEA 
Aldai plaza

10:00 LAUDIO
SAN BLAS AZOKA
Txerriaren aurkezpena 
Herriko plaza

18:00 LAUDIO
HEZKUNTZA
Ba al dakite seme-alabek 
zailtasunei aurre egiten?
Laudio Institutua

19:00 URDUÑA
ADRATAN JARDUNALDIAK
Urduña XX. mendearen 
erdialdean 
Alhondegia

01.27
OSTIRALA
10:00 LAUDIO
ELIKAGAI BILKETA
Tindufeko errefuxiatu 
kanpamentuetarako
Supermerkatuak

17:30 LAUDIO
AURKEZPENA
Ernairen II. Kongresua
Gure Aukera

18:00 LAUDIO
IKASTAROA
Mindfulness
Kultura Etxea

18:15 ARETA
ESKUPILOTA
Eskuz binakako txapelketa
Frontoia

19:00 OROZKO
ADIEREN BATZARRA
Anbulatorioa, 2017ko 
aurrekontuak...
Donibane Aretoa

19:00 URDUÑA
ADRATAN JARDUNALDIAK
Urduña XX. mendearen 
erdialdean
Alhondegia

19:00 LAUDIO
KONTZERTUA 
Eskolania Arte-On
La Milagrosa

19:00 LAUDIO
OMNIAREN BATZARRA 
Omnileku, Oketa 12 

19:30 ARRANKUDIAGA
ELKARRETARATZEA
Euskal presoak Euskal 
Herrira
Herriko plaza

20:00 LAUDIO
AZKEN OSTIRALA
Euskal presoak Euskal 
Herrira
Lamuza plaza

21:00 OROZKO
KONTZERTU AKUSTIKOA
Esne Potak
Jentilzulo

21:00 LAUDIO
KONTZERTUA
ZÉ, Tres41 , Tooth
Orbeko Etxea (5 €)

ANARI, OLATZ SALBADOR ETA XABI BASTERRA: Hiru bakarlariak 
arituko dira Burubio kulturgunean otsailaren 3an 22:00etatik aurrera. 
8 euro balioko du kontzertuak eta Anari azkoitiarra izango da gaueko 
artista ezagunena.

ETNOGRAFIA JARDUNALDIAK:  Adratan elkarteak aurten ere 
antolatu ditu Urduñako historiari buruzko jardunaldiak. Gaur eta 
hurrengo egunetan izango dira guztiak eta XX. mendeko erdialdeko 
urteak landuko dituzte.

01.28 LARUNBATA

“LA VACA” LAUDIOKO 
LANBIDE HEZIKETA 
IKASTETXEA 17:30ean eta 
20:00etan (3€)

01.29 IGANDEA

“CANTA” OROZKOKO 
DONIBANE ARETOA 
16:30ean  (3 €) 

“PEPA PIG Y LAS BOTAS 
DE ORO” AMURRIO 
ANTZOKIA 17:30ean  
(3,60 €)

“SILENCIO” OROZKOKO 
DONIBANE ARETOA 
19:00etan  (3 €) 

“MARÍA (Y LOS DEMÁS)” 
AMURRIO ANTZOKIA 
19:30ean  
(4,80 €) 

ZINEMA

SAN BLAS AZOKA

01.28 LARUNBATA
Aldai plaza
10:00 Azoka hasiera: 
musika, ekoizleak, 
txerriaren erreketa eta 
gabriketa, herri kirolak, 
kalejira...
13:00 Arloteen emanaldia 
13:15 Herriko baserritarrei 
omenaldia
14:00 Gastronomia 
lehiaketaren sari banaketa
18:00 Euskal dantzak
19:00 Erromeria
20:15 Terencio IX. pisaketa. 
Zozketa. Jaien amaiera

18:30 LAUDIO
UDAL BILERA
Martxoak 8ko egitaraua 
prestatzeko 
Erabilera anitzeko aretoa

02.02
OSTEGUNA
18:30 AMURRIO
AUZO BATZARRA
Bañuetaibar
Udaletxea

02.03
OSTIRALA
18:00 LAUDIO
IKASTAROA
Mindfulness
Kultura Etxea

18:30 LUIAONDO
SUKALDARITZA 
Pate begetalak
Ludoteka

19:00 LAUDIO
AURKEZPENA
Ahotsa.info
Gure Aukera

19:30 OROZKO
HITZALDIA
Errotarriko harriak 
Donibane Aretoa

22:00 AMURRIO
KONTZERTUA
Anari, Olatz Salbador, Xabi 
Basterra
Burubio kulturgunea

02.04
LARUNBATA
10:00 LAUDIO
AGATE DEUNA
Arloteen kalejira
Udalerria

20:00 AMURRIO
ANTZERKIA
De las más bellas, las más 
bellotas
Amurrio Antzokia 

Nola bururatu zaizue Panda 
Raid 2017an izena ematea?

Naroa: Ideia Paulena izan zen. 
Berak 2013an egin zuen. Tubos 
Reunidos enpresako lankidee-
kin hitz egin eta jendea gehitzen 
joan da. Hasieran hiru auto gi-
nen eta orain bost gara, 10 lagun 
guztira.

Paul, zer esan diezu lankideei 
abenturan parte hartzera ani-
matzeko?

Paul: Nik adierazi diet abentu-
ra horretan ez dagoela laguntza 
teknologikorik.

Naroa: Sufrituko dugula, ale-
gia (barreak).

Paul: GPSrik gabe joango gara. 
Iparrorratza eta txirrindulariek 
erabiltzen erabiltzen dituzten 
tresnak erabiliko ditugu, autoe-
nak baino hobeak baitira. 

Zeintzuk dira zuen taldean 
parte hartzeko baldintzak?

Paul: Guztiok auto mota bera 
daukagu. Parte hartzea sustatu 
nahi dugu, disfrutatzeko gogoa... 
urtebete daramagu prestatzen 
eta talde izaera sortu dugu. Las-
terketa guztiok bukatzea, hori da 
garrantzitsuena. 

Naroa: Eta gure artean ez bo-
rrokatzea! (barreak).

Nola azalduko ziokete Panda 
Raida ezagutzen ez duenari zer-
tan datzan lasterketa?

Paul: Auto klasikoen elkarta-
sun rallya da. Erregulartasuna 
hartzen da aintzat, ez abiadu-
ra. Horrek esan nahi du an-
tolatzaileek kilometro ko-
purua betetzeko eskatzen 
dizutela eta, galduz gero, 
soberan egindako kilome-
troengatik zigortzen zai-
tuztela. Elkartasun eki-
mena da, materialak era-
maten ditugu bertako ikas-
tetxeei emateko. 

Naroa: Bederatzi etapa dira 
eta hamar egunetan egiten da, 
gutxi gora behera. Hasiera Ma-
drilen da, bertan ziurtatzen bai-
tute baldintza teknikoak bete-
tzen ditugula. Gero Almeriara 
jaitsiko gara, portura. Ferryan 

egingo dugu bidaia 
Marokora. Nado-
rren hasiko da 
lasterketa.

Paul: Ibilbidea sekretua da, 
hasi arte ez dute jakinarazi-
ko. Polita da ikusiko ditugun pai-
saien kontrastea: Atlas mendize-
rra elurtuta, hondartzak, basa-
mortua, harea fina, lodia, gorria, 
arrokak... asko lantzen dute ibil-
bidea, denetarik ikusiko dugu.

PAUL BASABE ETA NAROA UGARTE
“Elurra, hondartzak, basamortua... paisaia 
asko ikusiko ditugu auto klasikoen lasterketan”
“Pandemia” taldeko kideak dira PAUL BASABE eta NAROA UGARTE. Aiaraldeko 10 lagunek osatu dute taldea.  
2017ko Marokoko Panda Raidean lehiatzea dute helburu, bost autorekin.

ERREDAKZIOA I Aitor Aspuru Saez

Jabi Isasi

Ainhoa
Comas
BERTSOLARIA

_Leihotik

Azala

E z dakit norbait gehiago-
ri gertatuko zaion, izan-
go da azkarregi bizi naize-
la, baina batzuetan sen-

tsazioa daukat azalak ere ez naue-
la barne hartzen; eta sorbalda ar-
tean dudan agintariak (buruak, ez 
bihotzak) daramala erreinu osoa 
arrastaka. Horrelakoetan pentsa-
tzen dut neurrigabea dela 10 zen-
timetroko erradioko esfera bati 
ematen diogun protagonismoa; 
munduan egoteko, metro kubiko 
bat inguru eta dagokion azalera-
ren azalaren jabetza edukita. Arra-
zoia izan daiteke horren arrazional 
izan nahian, hitz jokoak bihurtu iza-
na jolas bakar. 

Noizbait, heldutzea deitzen dio-
ten tranpa horretan, gerra irabazi 
omen zion irribarreak barreari. In-
dibidualismoa izango da, bakoi-
tza bere azal barruan, gero eta 
urrunago bata bestearengandik. 
Ni gehienetan horren naiz hotz 
berriak telebistan ikustean, oiloi-
purdi azala ere ez didala sortzne 
besoetan. Eta, bestela, edozein 
azaleko iragarkik kentzen dit arin. 
Xaboiarekin gehiegi dutxatzeaga-
tik beldur naiz azalean sentsibili-
tatea galtzen ari ote ez naizen.

